
Hezkuntza, Hizkuntza Politika eta Kultura Sailak (Hizkuntza Politikarako Sailburuordetzak) diruz lagundua. 

1974ko kintoen afaria, 
azaroaren 25ean
Azaroaren 25ean egingo dute, Saizarren. 
Antolatzaileek dei egiten diete “urteko 
afari martxosoenean parte hartzera. Ani-
matu eta deitu edo bidali mezua Josuneri 
(605 73 08 16)”.

1952an jaiotakoak 
Gernikara, egun pasa
Abenduaren 3an Usurbildik Gernikara 
txangoa antolatu dute. Handik gero baz–
karitara joango dira Lekeitiora. Izen ema-
tea eta informazio gehiago: 943 360 273 
(Javier). Epea: azaroak 24.

Koadrila handi askoa duzue ondoko irudian. Laguntasunaz gain, jaiotze urteak batzen ditu. 1967an jaio ziren. Eta bai, 2017an gaudenez, 50 urte bete dituzte 
aurten. Hilaren 11n bazkari baten bueltan ospatu zuten urtemuga borobil hau. Taldetik helarazi digute ondoko argazkia.

Kinto bazkaria, kapela eta guzti

* Ika Mika atalerako idatziak gehienez 2.000 karaktere izango ditu. NOAUA!k ez du bere gain hartzen Ika Mika atalean adierazitako esanen eta iritzien
erantzunkizunik. Ezizena ere onar daiteke, baina idatziaren egile den gizabanakoaren edo elkartearen IFK edo baliokidea egiaztatu eta gero.  Zuzenean beste pertsona 

bati zuzenduta dagoenean, izen-abizenekin argitaratuko da ika-mikarako idatzia.  Hurrengo alea: abenduak 1.  Idatzia ekartzeko azken eguna: azaroak 27.

 

 

Luis Aranalde

Egia esan behar badut, 
Katalunian gertatzen 
ari denarekin apur bat 

galduta sentitzen naiz. Egu-
nero egoera, gertakizun edo 
jarrera berriren baten aurrean 
aurkitzen baikara. Dena den, 
oraingoan nire iritzia eman 
beharrean prozesuari buruz, 
gai honen gainean Elizak 
izan duen jarrera azalduko 
dut gogoetatxo honetan.

Eliza hitzean lau talde be-
reiziko nituzke: Kataluniako 
eliztar soilak, bertako hie-
rarkia, Espainiako gotzainen 
batzarra eta Vatikanoa. Teo-
logo pare baten ikuspuntuak 
ere interesgarriak direla uste 
dut.

Bertako eliztarrak: Katalu-
niako eliztarrak protagonis-
tak izan ziren frankismoaren 
garaian eta orain ere hala 
izan nahi dute. Une historiko 
baten aurrean sentitzen dira. 
Apaiz askok ere bat egin du 
bere eliztarrekin. Duela egun 
batzuk 400 apaizek sinatu 
zuten manifestu bat eskatuz 
“entzun behar dira herri ba-
ten bidezko desirak”.

Hierarkia: Kataluniako hie-
rarkia zuhur agertu zen erre-

ferendumaren aurrean, baina 
prentsan nota bat atera zuen 
eskatuz “entzunak izan behar 
luketela herri baten asmoak 
eta aintzakotzat hartu Katalu-
niak herri bezala duen norta-
suna, berezitasuna”. Solsonako 
Gotzaina Xabier Novell da 
agian sutsuena independen–
tzia defendatzerakoan. “Gure 
gizartea eraso klase guztiak ja-
saten ari da. Ezin zaigu ukatu 
guk daukagun autodetermina-
zioaren eskubidea”. Katalu-
niako sindikatuek organizatu 
duten huelgarekin bat egin du. 
Bartzelonako kardinala Juan 
José Omella, aldiz, triste senti–
tzen da egoera honen aurrean. 
“Negarrez sumatzen dut nire 
bihotza”, dio.

Espainiako hierarkia: Oro 
har Espainiako batasunaren 
alde agertu da. Ricardo Blaz-
quez, Espainiako Gotzainen 
buru denak ordena konsti-
tuzionala defendatzen du. 
“Goibel sentitzen naiz Katalu-
niak independentzia aldarrika-
tu duelako eta bizikidetasun 
baketsu baten alde otoitz egi-
ten dut”. Madrilgo artzapezpi-
kua Osorok ere antzeko iritzia 
agertu du: “Ez dezagun hesirik 

eraiki, elkarbizitza eta erre-
kontziliazioa baizik”.

Vatikanoa: Oso kezkaturik 
agertu da Espainiak bizi duen 
egoera politikoarekin. Frantzis-
ko Aita Santuak eta Vatikanoak 
ez dute onartzen Kataluniak 
independentzia aldarrikatzea 
eta ez dute asmorik bitarte-
karitza rola jokatzeko. Hori 
adierazi dio Aita Santuak be-
rak Gerardo Bugallo enbaxa-
dore berriari. “Denok gaude 
elkarrizketaren alde, baina le-
gearen barruan”, zioen duela 
gutxi enbaxadoreak.

Teologo pare baten iritzia. 
Joxe Arregiren ustez nahiz eta 
egoera oso konplikatua izan, 
gauza bat dago garbi: Kata-
luniak erabaki behar du zein 
marko politikotan bizi nahi 
duen eta nolako erlazioa edu-
ki nahi duen Espainiarekin. 
Indarraren bitartez inposatzea 
elkarbizitzaren markoa ez da 
bidezkoa. “Gaur egun bideo 
batek indar gehiago du mila 
poliziek baino. Tweet batek 
tanke batek baino eragin  han-
diagoa du”.

Gemma Morató Bartzelonan 
jaiotako moja da, Humanita-
teetan eta Teologian Dokto-

retza duena. Lekaime honen 
ustez kristau bezala zerbait 
idaztea Kataluniako gai honi 
buruz benetako apustua da. 
Sentimendu hutsak bultzatu-
ta idazteko arriskua daukagu 
denok, baina arazo politiko 
bat ezin dugu bideratu senti-
menduetan bakarrik oinarri-
tuta. Botere politikoek lehen-
bizi bakea eta elkarrizketa 
landu behar dute. Historiak 
frogatzen duen bezala, ga-
tazka guztiak negoziazioaren 
eta elkarrizketaren bitartez 
konpondu dira. Komunikabi-
deek ere rol oso garrantzitsua 
dute gai honetan. “Ez dira 
izan objektiboak”, dio. Ez 
da erraza, baina, horrenbeste 
manipulatzea ez da gizale-
gez jokatzea. Egia ahalik eta 
ondoen adierazi beharrean, 
banderak defendatzen saiatu 
dira”.

Asunto honetan bai kata-
luniar abertzaleak eta bai na-
zionalistak sentitzen ez dire-
nak, puntu batean datoz bat: 
soluziobidea ez dela etorriko 
polizien eta zigorren bitartez, 
elkarrizketa baketsu eta sen-
do baten bidez baizik. Horixe 
opa diet.

Luis Aranalde | Garazi Lizaso Manterola | Imanol Ubeda | Aritz Gorriti | Maialen Unanue | Idoia Torregarai | Luken Arkarazo

Kataluniako prozesua eta Eliza

Urrian 255etik 264ra igo zen langabetu kopurua
Koxka bat gora egin du lan-
gabezia tasak joan den urrian 
Usurbilen. Estatuko Enplegu 
Zerbitzuak 264 herritar lanik 
gabe zeudela zenbatu zituen 
joan den hilabetean, irai-

lean baino 9 lagun gehiago. 
Buruntzaldean irailean baino 
58 langabetu gutxiago zen-
batu zituzten, Gipuzkoan 501 
langabetu gutxiago.

Kontratazioak (irailean 564, 

urrian 423) beherantz egin du 
udalerri honetan. Aldaketa-
rik ez erregistraturiko kontra-
tuetan, urrian ere ia denak, 
423tik 406 aldi baterako hi–
tzartu ziren. 262 lan kontratu 

gizonezkoenak, gainerako 161 
emakumezkoenak izan ziren. 
Aldiz gizonezkoak baino (120) 
emakumezko langabetu ge-
hiago (144) izaten segitzen du 
Usurbilek.  

Erraustegirik ez

Munduan zehar (Ita-
lia, Frantzia, Estatu 
Batuak…) egin di-

ren ikerketa zientifiko ofizia-
lek erraustegi baten inguruan 
bizi diren pertsonek minbizia 
(gibelekoa, parte biguinetakoa, 
biriketakoa, esteetakoa, urdaile-
takoa…) izateko arriskua asko 
handitzen dela ikusi da. 

Italian 2013 eta 2015 urteetan 
egin diren ikerketetan erditze 
oso goiztiarrak izugarri hazi zi-
rela ikusi da. Eusko Jaurlaritza–
ren Osasun Publikoko Zuzenda-
ritzaren 2004. urteko txostenak 
dio: “Hondakin organikoen 
errausteak sortzetiko malfor-
mazioak eta minbiziarekin 
lotura duten ikerketak daude-
la” esaten da. Txosten berean, 
erraustegiek botatzen dituzten 
dioxinak (oso kutsakorrak) 

minbizia sortzeko ahalmena 
daukatela aipatzen da. Nafa-
rroan erraustea EZ den beste 
eredu bat aurrera eramatea era-
baki dute. Asturiasen borroka 
asko egin ondoren hondakinak 
EZ erraustea erabaki dute.

Espainiako Zientzia Ikerketen 
Kontseilu Nagusiko (C.S.I.C.) 
ikerlaria den Fernando Palacios 
jaunak, Berriari (2016/06/30) 
eskainitako elkarrizketan dio 
“Zabalgarbi (Bizkaia) inguruko 
landareetan artsenikoa (oso 
kutsakorra) pilatzen jarraituz 
gero, errauste planta ITXI egin 
beharko litzateke inguruko he-
rritarren OSASUNA arriskuan 
egon litekeelako”. Bizimodu 
osasuntsuago baten alde hor 
ibiltzen gara Lasarte-Zubie-
ta-Usurbil-Aginaga-Arratzain 
inguruetan, baratza-zelai-ba-

so-sagasti-erreka-arrain-mendi 
edo abereei begira. Zubietako 
erraustegiak, ez al lituzke guz-
tiak eta guztiok kutsatuko? 
Bertako landare eta barazkiak 
osasunarentzat hobeagoak dire-
la esaten diguten garai hauetan, 
Zubietako erraustegiak osasuna 
ezezik elikagaiak ere kutsatuko 
lituzke.

Biodonostia Osasun Ikerketa 
Instituzioak erraustegiak osasu-
nean eragin dezakeen kaltea 
ezagutzeko, bolondresak eska–
tzen dituela entzun dugu egun 
hauetan. Horrelako jokabideen 
bidez garbi ikusten da erraus-
tegiek kutsatu egiten dutela 
eta herritarrak deitzen ditugu 
erraustegiaren kutsadura sala–
tzera.

Zubietako erraustegitik 5 ki-
lometrotara 46.372 pertsona 

bizi gara eta 10 kilometrotara 
berriz 272.582. Zenbat eta ger-
tuago orduan eta kutsatzeko 
arrisku gehiago.

Esaldi batek honela dio: 
burua duenak ez du bere etxe 
inguruan erraustegirik nahi eta 
bihotza duenak berriz ez du 
besterentzat ere nahi. 

Birziklatzeari bai, erraustegi-
rik ez!

Bizimodu osasuntsuagoa bai, 
erraustegirik ez!

Erraustegiaren Aurkako 
Usurbilgo Taldea.

Oharra: Erraustegiaren Aur-
kako Usurbilgo Taldeak deitu-
ta, elkarretaratzea igandean, 
azaroak 26, 13:00ean frontoi 
atzean, Mikel Laboa plazan. 
Zatoz eta salatu erraustegia!

Ika-mika

 

Ez naiz zuen akuria izango

Ez nuen uste tarte hau 
inoiz baliatu beharrean 
aurkituko nintzenik, 

baina hala egokitu da orain-
goan. Azken asteotan hizpide 
izan dugu aldizkari honetan, 
Gipuzkoako Foru Aldundiaren 
enkarguz Biodonostia Osasun 
Ikerketa Institutua egitekoa 
den erraustegiari buruzko iker-
keta epidemiologikoa. Hainbat 
herritar azterketa honetan par-
te hartzera gonbidatzen zuten 
gutunak jasotzen hasiak zirela 
aipatzen genuen. Ez nekien, 
horren berri ematerakoan nitaz 
ere ari nintzenik. Duela aste-
bete jaso nuen Biodonostiaren 
gutuna. Ni ere “aukeratuetako” 
bat izan naiz. Odol, gernu pro-
bak, eta neure bizi ohiturei 
buruzko galdetegi bat egiteko 
gonbita jaso dut. Telefonoz ere 

nirekin harremanetan jartzen 
saiatu dira. 

Hamarkada luzez milaka 
gipuzkoarrek erraustegirik ez 
dugula nahi adierazi ostean, 
hainbat udalerrik abiatutako 
alternatibei esker beharrik ere 
ez dela erakutsi dutenean, 
horrelako azpiegitura batek 
guztion poltsiko, ingurumen 
eta osasunean izan ditzaketen 
kalteez ohartarazi zaigunean… 
Halere, herritarren eskaeren 
bizkar tratamendu planta hau 
eraikitzen ari direla ikusi behar 
izan dugu, eta hori gutxi ez, 
eta orain, erraustegi “moder-
no” eta segurua saldu eta kal-
terik ez dakarrela ziurtatu nahi 
izan digutenek, erraustegiak 
gure osasunean izan dezakeen 
eragina ikertu nahi dute. 

Halako proiektu baten au-

rrean halako ikerketa bat egin 
beharra dagoela adierazi di-
date Biodonostiatik. Hori ho-
rrela dela jakinik ere, ezin 
ezkutatu dezaket, gutun hau 
jasota sentitutako haserrea. 
Ia argi geratzen den behin-
goz; ez naiz zuen akuria izan-
go. Nik neure burua zaindu 
edo kaltetu dezaket, nahita 
edo nahi–gabe, baina neure 
burua, ez ondokoa. Baina zuk 
(izan pertsona, erakunde…) 
ez duzu eskubiderik ni eta 
neure osasuna, gu kaltetu gai–
tzakeen eta zu(e)k justifikatu 
nahi duzu(e)n erraustegiaren 
aldeko interesetarako baliatze-
ko, are gutxiago gu ikertzearen 
bizkar. Jakin dut 40 bat lagun 
izan gaitezkeela herri honetan 
gutun hau jaso dugunak. Egia 
esan, ez zait tokatu ikerketa 

honetan parte hartzeko gon-
bita jaso duen inorekin topo 
egitea. Konpromisorik gabe, 
baina gutuna jaso dutenen 
artean bazaude, eskertuko ni-
zuke nirekin (NOAUA!n aur-
kituko nauzu, bestela kalean) 
kontaktuan jartzea. Ez legoke 
soberan, gutun honek ezkuta-
tuarazi nahi duena ere sala–
tzea. Eta egin den deialdiare-
kin bat eginez, ez parte hartu 
ikerketa honetan. Adi; zure 
osasuna erabili dezakete gaur, 
etzi zure osasuna kaltetu de-
zakeen erraustegiak arriskurik 
ez dakarrela justifikatzeko. 
Ez ahaztu ordea nazioarteko 
ikerlan prestigiotsu hainbatek 
agerian utzi izan dituzten ebi-
dentziak. Erraustegiak guztion 
osasuna kaltetu dezake.

                      Aritz Lasarte

Ika-mika

Hala dio egunotan zabal-
du duten oharrak: “Ez 
galdu aukera eta parte 

hartu. Guk zinez eskertuko di-
zugu, denon artean landutako 
herrigintzak balio handiagoa 
duelako, gutxi batzuen artean 
egindakoak baino. Usurbilek 
eskertuko digu”, udal gobernu 
taldetik adierazi dutenez. 

Legealdi hasieran herri-
tarrekin osaturiko gobernu 
programan oinarrituko ditu 
udal gobernu taldeak urte be-
rrirako aurrekontuak. Herri 
jasangarria lortu, herri nor-
tasuna indartu eta ongizatea, 
horiexek ardatz nagusiak. 
“Edozein kasu, dena ez dago 
itxita, eta badugu tarterik zure 
iritzi, ekarpen edota proposa-
menetarako”, ohartarazi dute. 

11.311.000 euro ditu udalerri 
honek, datorren urtean zertan 
zenbat inbertitu erabakitzeko. 
Zenbait proiektu estrategikoe-
tara bideratuko du kopuru ho-
rretatik zati garrantzitsu bat. 
Adibidez, “Zumarte musika 
eskola berrituko du; Kirolde-
giko instalazioak berritzeko 
eta espazio arazoak gutxitze-
ko, igerileku txikia irisgarri bi-
hurtzeko eta handitzeko lanak 
egingo ditu; mugikortasun 
jasangarriaren norabidean, 
hainbat egitasmo bultzatuko 
ditu; Usurbil 0.0 plana mar-
txan jarriko du; hilerri zaharra 
erabat hustu eta behin-betiko 
itxiko du; argiteria publikoa 
kontsumo baxuagoko LED ar-
giekin ordezkatzen jarraituko 
du...”, iragarri dute udal go-
bernu taldetik.

Honez gain, Artzabalgo pla-
za konponduko dutela iragarri 
dute, “hainbeste urtez katra-
milatuta” egon ostean. Eta 
750.000 euro inguru banatuko 
dituzte diru-laguntzetan. Udal 
diru-laguntza politikari euste-
ko beharra nabarmentzen du 
udal gobernu taldeak, “izan 
ere, udal gobernu honen iri–

2018ko udal aurrekontuak aurkezteko erronda

Astelehenean Zubietan egon ziren udal aurrekontua aurkezten.

tziz, herriko taldeek egiten 
duten lanari esker dugu herri 
bizia eta dinamikoa, solida-
rioa, euskalduna, parekidea, 
eramangarria, abegikorra, eta 
hori horrela izaten jarrai de-
zan, gure ekarpen ekonomi-
koa egiten jarraituko dugu. 
750.000 euro ingurukoa izan-
go da laguntza hori. Auzolana 
eta elkarlana gisako baloreak, 
galdu ezinezkotzat ditugu”.

Herritarrekin bilerak
Bilerak Zubietan, Txokoalden 
eta Kalezarren egin ostean, 
egunotan guneotan aurkez-
tuko du udal gobernu taldeak, 

2018ko udal aurrekontuen 
zirriborroa:
n Azaroak 22: Aginagako lu-
dotekan eta Santueneko Auzo 
Elkartean.
n Azaroak 23: Potxoenean. 
Egun berean, udal langileei 
ere aurkeztuko zaizkie udal 
aurrekontuok.
Bileren ordutegia: 19:00.

Udal aurrekontuak 
onartzeko egutegia
n Azaroak 14: Usurbilgo Uda-
leko Ogasun Batzordean udal 
aurrekontuen zirriborroa aur-
keztu eta aurrekontuok onar–
tzeko egutegia adostu zuten. 
Udal taldeek ekarpenak egite-
ko epea zabaldu zuten.
n Azaroak 20-24: udal aurre-
kontuen zirriborroa aurkez-
tu eta herritarren ekarpenak 
jasotzeko bilera erronda au-
zoka.
n Azaroak 22: udal taldeen 
ekarpenak Ogasun Batzor-
dean jasoko dituzte.
n Abenduak 19: udalbatzarra-
ren ezohiko osoko bilkuran 

onartu asmo dituzte 2018ko 
udal aurrekontuok.

Udal aurrekontuak, 
zenbakitan
Herri jasangarria:
n Guztira: 2.600.000 euro (au-
rrekontu osoaren %23,28).
Partidak: hirigintza (%2,69), 
ingurumena (%8,59), zerbi–
tzuak eta obrak (%12).

Herri nortasuna indartzea:
n Guztira: 1.200.000 euro (au-
rrekontu osoaren %10,33).
Partidak: ia 200.000 euro 
euskararen normalizaziora 
(%1,76), 363.000 euro kultu-
rara (%3,21). Euskarara eta 
kulturara orotara, aurrekontu 
osoaren %5a. 526.000 euro 
hezkuntzara (%4,65).

Ongizatea:
n Guztira: 2.470.000 euro. 
(aurrekontu osoaren %21,85).
 
Udal baliabideak:
n Guztira: 4.900.000 euro (au-
rrekontu osoaren %43,33). 

UDAL GOBERNUAREN 
PROPOSAMENA

Bilerak Zubietan, 
Txokoalden eta 

Kalezarren egin ondoren, 
egunotan Aginagan eta 
kaxkoan aurkeztuko da 

2018ko udal 
aurrekontuen zirriborroa

Andatza menditik dato-
rren Erroizpeko urare-
kiko esposizioa izan da 

azken egunotan hainbeste he-
rritar erasan dituen gastroen-
teritis brotearen arrisku-fak-
tore nagusia. Hortik aurrera, 
gaixoekin izandako kontak-
tuen bidez erraz kutsatzen den 
Norobirus izeneko birusak he-
datu du gaixotasuna. Hori da 
gaurkoz argi adierazi daitekee-
na. Zehazki Erroizpeko uretan 
zer gertatu den ordea, horrek 
argitzeke segitzen du oraindik. 

Horregatik azterketa lanekin 
segiko dute. Bitartean, ber-
me guztiak izan artean, herri 
honek ez du Erroizpeko urik 
kontsumituko. Joan den oste-
gunetik jada, herri osoan Añar-
beko ura kontsumitzen da. 
Aurreko astean modu preben-
tiboan iturriko ura ez edateko 
aholkua bertan behera geratu 
da. Iturriko ura lasai asko edan 
daiteke berriz.

Xehetasunok eta beste hain-
bat azalpen eskaini zituzten 
Usurbilgo Udalak eta Añarbe 
Urak-ek astearte goizean Po-
txoenean egin zuten agerraldi 
bateratuan. Begi bistako in-
teresa piztu zuen hitzorduak. 
Potxoenean inoiz ez bezala 
hedabideez bete baitzen. As-
tearte goiza zen, eta ordurako, 
alkateak zehaztu zuenez gas-
troenteritis brotea azkenetan 
zen. “Atzo (astelehena) 25 
umek baino ez zuten huts egin 
ikastolan, hau da, %3,8ak, eta 
anbulategian lau gaixo baino 
ez zituzten artatu, gastroente-
ritisak erasanda”.

Azken egunotan eginiko 
azterketa epidemiologikoen 
emaitza nagusiak aurkeztu 
zituzten. “Azterketa guztien 
emaitzak esku artean, eta 
Osasun Sailetik baieztatu digu-
tenez, esan dezakegu Erroiz–
peko urarekiko esposizioa 
izan dela gastroenteritisa era-

giteko arrisku-faktore nagusia 
azaroaren 13, 14 eta 15ean. 
Hurrengo egunetan gaixoekin 
izandako kontaktuen bidez he-
datu da gaixotasuna, oso erraz 
kutsatu eta hedatzen den biru-
sa baita Norobirusa”, zioen Xa-
bier Arregi Usurbilgo alkateak 
aipatu agerraldian.

“Lehen aldia da”
Aurrekaririk ez duen egoera 
dugu honakoa alkatearen esa-
netan. “Lehen aldia da Erroiz–
peko ura ez dela edangarria 
ondorioztatzen duten analisiak 
jaso ditugula”, zioen. Argi dute 
bai zerbaitek huts egin due-
la baina “arrazoiak ez daude 
argi”. Argi dute berriz horre-
lakorik ezin duela gertatu eta 
beharrezko neurri guztiak har-
tu asmo dituzte. 

Hala egin dute azken eguno-
tan. Azaroaren 15ean jasotako 
Osasun Sailaren lehen txos-
tenak ez ohiko egoera baten 
aurrean ginela argitzen zuen, 

irailaz geroztik gastroenteritisa 
Gipuzkoan gutxienez hirutan 
indar handiz agertu den arren. 
Biharamunean jaso zuen Uda-
lak bigarren txostena. “Txos-
ten horretan Erroizpeko ur 
lagin batean balio desegokiak 
antzeman zituztela azpima-
rratzen zen. Horrek birusaren 
hedapenean eraginik izan ze-
zakeela-eta, Udalak une ho-
rretan bertan herria erabat 
Añarbeko urarekin hornitzea 
erabaki zuen, eta orduz geroz-
tik Añarbeko ura izan dugu”. 
Bando bidez aholkatu zuten ez 
edateko iturriko ura azaroaren 
16an. Gerora, “azaroaren 18 
eta 19an hartutako laginen 
analisiek ez dute inolako alte-
raziorik erakutsi”. Ondorioz, 
bertan behera utzi zuten aste-
lehenean, iturriko ura ez eda-
teko emandako aholkua.

Aipatu bezala, joan den os-
tegunetik Usurbilek Añarbeko 
ura jasotzen du soilik, Erroizpe-
korik ez. Eta hala izaten segiko 
du, berme guztiak izan artean. 
Alkatearen esanetan, “gure 
baliabide propioa (Erroizpeko 
ura), iturburu propioa, zaindu 
behar dugu, eta tratamendu 
nahiz kontrol mekanismoak 
are gehiago zorroztuko ditugu. 
Udalak hartu beharreko neurri 
eta erabaki guztiak hartuko 
ditu edateko ura osasuntsua 
izan dadin”.

Astearte honetako prentsaurrekoak jakinmin handia piztu zuen. Argazkian, 
Xabier Arregi alkatea eta Jose Angel Ercilla Añarbeko Urak-eko zuzendaria.

ITURRIKO URA ONA DA

Berme guztiak izan 
artean, Usurbilgo herrian 

ez da Erroizpeko urik 
kontsumituko. Joan den 
ostegunetik jada, herri 

osoan Añarbeko ura 
kontsumitzen da

Erroizpeko ura izan da gastroenteritis brotearen arrisku 
faktore nagusia, baina arrazoiak argitzeke daude

“Herritarrek jokabide 
zibikoa erakutsi dute”
Herritarrei esker ona adierazi 
zien alkateak, “jakitun gara 
herritarrek sufritu egin dute-
la, herriaren eguneroko mar-
txa astindu egin duela ondoez 
orokor honek, baina usurbil-
darrek berriz ere jokabide ar-
duratsua eta zibikoa erakutsi 
dute, eta pazientziaz jokatu”. 
Eskerrak helarazi zizkien baita, 
egunotan gai honen jarraipena 
elkarlanean egin duten anbu-
lategiko mediku eta langileei, 
Udarregi Ikastolari, Añarbe 
Urak eta Osasun Sailari, “izan-
dako jarrera eta egoera honen 
aurrean erakutsitako presta-
sunagatik. Krisi guztietatik 
ikasten da zerbait, eta honako 
honek erakutsi digu zein inpor-
tantea den erakundeen arteko 
elkarlana eta komunikazioa, 
guztiaren gainetik, herritarrak 
lehenetsiz”.

Lasaitasunerako deia, 
Añarbe Urak-etik
Usurbil bi ur deposituk hor-
nitzen dute: Erroizpek eta 
Larbainek. Erroizpek Anda–
tzako urak biltzen ditu, Lar-
bainek Añarbekoak. Erroiz–
peko urak Udalak tratatzen 
ditu, “baina kontrola eta 
zainketa Añarbek eta Osasun 
Sailak egiten dute”. Potxoe-
neko agerraldian Jose Angel 
Ercilla, Añarbeko Urak-en 
zuzendari gerenteak Añar-
beren hornidura-sistemako 
uraren osasun eta kalitate-bal-
dintzak ezin hobeak direla 
ziurtatu zuen. “Ur hori egu-
nero kontrolatzen da, eta, 
hortaz, Añarbe-sistemako 
ura kontsumitzen duten ha-
mar udalerrietako biztanleak 
erabat lasaitu nahi ditu, eta 
sentitzen du azken informa-
zioek sortu ahal izan duten 
haserrea edo alarma”. 

Erraustegiaren Aur-
kako Usurbilgo Taldeak 
elkarretaratzea deitu 

du igande honetan, azaroaren 
26an ospatuko den Erle Egu-
nean. Arratsaldeko 13:00erako 
finkatu dute hitzordua Mikel 
Laboa plazan, aldarri argi ba-
ten bueltan, “Birziklatzeari 
bai, erraustegiari ez! Osasuna 
bai, erraustegirik ez!”. 

“Zatoz eta salatu errauste-
gia”, deitzen dituzte herrita-
rrak. Gogora ekarri dutenez, 
“1990. hamarkadan amiantoak 
eragin zituen heriotzak gaur 
egun ere jarraitzen dute. 2017. 
urtean PNV+PSE (Udalek nahi 
ez duten) erraustegia egin nahi 
dute Zubietan”. 

Eztaibaida publikoa eskatzeko 
sinadura bilketa
Milaka lagun ari dira sinatzen 
erraustegiaren aurka, change.
org atarian Ipar Haizea taldeak 
abiatu duen ekimenean. Zubie-
tan eraikitzen ari diren erraus-
tegiaren aldeko eta kontrako 
jarrerak bildu eta kontrasta-
tuko dituen eztabaida publikoa 
ematea eskatzen diote Euskal 
Irrati Telebistari (EITB).

“Erraustegiaren proiektu be-
rriaren aurrean eta politikari 
bultzatzaileek proiektu garesti 
eta herritarren kezka handia-
ren aurrean erakutsi duten 
egoera kudeatzeko borondate 
eza ikusita, Zubietako erraus-
tegiaren eraginen inguruko adi-
tuen arteko eztabaida publikoa 
eskatzen dugu, bi aldeak egon-
go direna: erraustegiaren alde-
koa eta aurkakoa. Bi jarrerak 

Erraustegiaren aurkako elkarretaratzea Erle Egunean

Erle Eguna ospatuko da igande honetan. Elkarretaratzea eguerdiko 13:00ean 
egingo dute, Mikel Laboa plazan.

kontrastatuko diren eztabaida 
publikoa eskatzen dugu. Ez-
tabaida hori telebistan izatea 
nahi dugu”, diote. 
 
Munduko ingurumen gatazken 
atlasean
Bartzelonako Unibertsita-
te Autonomoko Ingurumen 
Zientzia eta Teknologien Insti-
tutuaren Ingurumen Justizia-
ren Atlasak zenbatuak dituen 
mundu mailako 2.200 gatazka 
ekologikoen artean kokatu 

dute, Zubietan eraikitzen ari 
diren erraustegia. 

Xehetasunak eguneratzen 
doazen ejatlas.org atarian 
sartuz gero, mundu mailako 
mapa interaktibo bat kon–
tsulta dezakezue, eta bertan, 
Zubieta parean, hondakinen 
kudeaketari lotutako gatazkak 
irudikatzen dituen berde ilun 
koloreko puntu batekin seina-
latzen dute erraustegia. Puntu 
horretan klikatu eta hondaki-
nen tratamendu planta honi 
buruzko azalpen zabala dator; 
kokagunea, proiektuaren in-
guruko xehetasunak, errauste-
giaren aurkako mobilizazioak, 
proiektuak herritarren osasun, 
ingurumen eta poltsikoetan 
izango duen eraginen non-
dik norakoak, erraustegiaren 
aurrean dauden alternatibak, 
esteka interesgarriak… biltzen 
ditu. 

“Aldi baterako bertan behera 
utzi ostean, 2017ko maiatzean 
lanei ekin zieten berriz. Ekolo-

gistek, bizilagunek eta alderdi 
politikoek “Erraustegirik ez, 
ez gure izenean” aldarrikatzen 
dutela dio atlasak. 

Erraustegiarekin batera, Eus-
kal Herrian ezagunak ditugun 
beste ingurumen gatazkak ere 
seinalatzen ditu atlasak: Abia-
dura Handiko Trena, Itoizko 
urtegia, frackin-a, Garoña eta 
Lemoizko zentral nuklearrak, 
Esako urtegia… Ugaritzen 
doaz gainera. 350 gatazka eko-
logiko berri gehitzea aurreikus-
ten dute atlas honetan; egune-
ko bat.

SINADURAK BATZEKO 
EKIMENA

“Zubietako erraustegia-
ren eraginen inguruko 

adituen arteko eztabaida 
publikoa eskatzen dugu, 
bi aldeak egongo direna: 
erraustegiaren aldekoa 

eta aurkakoa”

Sinadura bilketa, 
garraio zerbitzu 
publikoetako 
murrizketen aurka
Gipuzkoako Foru Aldun-
diak landua duen aurre-
proiektuan iragarri dituen 
hainbat autobus zerbitzuen 
murrizketen aurka sina-
dura bilketari ekin diote 
change.org atarian. Aldun-
diari zuzendutako sina-
dura bilketari buruz gogo-
rarazten denez, “autobus 
zerbitzuetan murrizketa 
handiak eta larriak aurrei-
kusten dira herritarrontzat. 
Aldundiak jendaurrean ja-
rri duen aurreproiektuaren 
arabera, egungo autobus li-
nea guztiek izango dituzte 
murrizketa handiak, adibi-
dez, G1ean, frekuentzien 
murrizketa basatia da; lan 
egunetan %38a, larunbate-
tan %66a eta igande eta jai 
egunetan %57a”. 

75 lan kontratu bideratuko dira eskualdean

Langabetuen egoera ho-
betzeko asmoz, Lanbi-
dek eta Beterri-Burun–

tzako Udalek (Andoain, 
Astigarraga, Hernani, Lasar-
te-Oria, Urnieta eta Usurbil) 
kontratazio programa ezberdi-
nak iragarri dituzte. 

Batetik, eskualdeko enpresei 
kontrataziorako diru-laguntzak 
eskainiko zaizkie. 

Bestetik, eskualdeko udale-
txeetan egitasmo ezberdinak 
burutzeko beharrezkoak izan-
go diren kontratuak eginez.

Ez hori bakarrik. Gizartean 
baztertutako emakumeei bi-
deratuta dagoen prestakunta 
enplegu programa ere jarriko 
dute martxan.

Enpresetan 
kontratazioak 
egiteko laguntzak
33 diru-laguntza kudeatuko 
dira Beterri-Buruntza eskual-
dean. Andoain, Astigarraga, 
Hernani, Lasarte-Oria, Urnieta 
eta Usurbilgo udaletan koka-
tuta dauden enpresa guztiak 
izan daitezke laguntza hauen 
onuradun. “Laguntza jaso–
tzeko, kontratua eskualdekoa 
den langabetu bati egin behar-

Beterri-Buruntzako Udalak elkarlanean hasi zirenetik, programa asko jarri dira martxan. Bizikleta tailerrak arrakasta 
handia izan zuen eta bigarren  edizio bat iragarri dute. Horretaz gain, enplegua sustatzeko ekimen ezberdinak iraga-
rri dituzte Lanbiderekin elkarlanean. Artikuluan dituzue xehetasun gehiago.

ko zaio. Kontratuek gutxienez 
hiru hilabeteko iraupena izan 
beharko dute eta lanaldi er-
dikoak edo osokoak izango 
dira”, Beterri-Buruntzako Uda-

lek eta Lanbidek elkarlanean 
egin duten prentsa oharrean 
aditzera eman dutenez. 

Kontratazioak, Lanbideren 
bitartez
Kontratuak Lanbideren bitar-
tez gauzatuko dira eta diru-la-
guntzak Andoaingo bulegoan 
(La Salle etorbidea, 6. 20140 
Andoain) eskatu beharko dira. 
Informazio guztia Gipuzkoako 
Aldizkari Ofizialean argitara-
tuko da.

22 lan-kontratu
Abenduaren 31 baino lehen 22 
kontratu gauzatu beharko dira 
Beterri-Buruntzako udaletan. 
Eskualdeko gazte langabetuek 
eta emakumezkoek lehenta-
suna izango dute hurrengo sei 
kontratuetan:
n Orientatzailea.
n Kontrataziorako diru-lagun–
tzen dinamizatzailea.
n Produktu turistikoak gara-
tuko dituen pertsona.
n Sagardo botilen birziklape-
naren bideragarritasuna azter-

tuko duen pertsona.
n Maskoten kontzientziazio 
kanpainak burutuko dituzten 
bi pertsona.

16 lan-kontratu
Lan mundura sartzeko zail-
tasunak dituzten taldeentzat 
(55 urte gorakoak, DBE,…) 16 
kontratu:
n  4 basoko langile.
n  Lehen mailako 6 ofizial  
(basozain, margolari edo igel–
tsero).
n  6 peoi (brigada).

22 kontratu hauek eskualdeko 
udaletan (Andoain, Astigarra-
ga, Hernani, Lasarte-Oria, Ur-
nieta eta Usurbil) gauzatuko 
dira baina Lanbidek kudea-
tuko ditu. Azaroan, Lanbiden 
argitaratuko dira lan eskain–
tzak eta bertan eman beharko 
da izena. Kontratu bakoitzaren 
iraupena proiektuaren arabe-
rakoa izango da baina kontra-
tuek lanaldi osoan 5 hilabeteko 
bataz besteko iraupena izango 
dute. Lehentasuna izango dute 
eskualdeko biztanleek.

Udaletxeetan burutuko diren kontratazioak

ESKUALDEKO ENPRESAK
Eskualdeko enpresei 

kontratazioak egiteko 
laguntzak emango zaizkie. 
Emakumeek edo denbora 
luzez langabe daudenek 
lehentasuna izango dute

Ostalaritzan, 15 
pertsona prestatzeko 
programa
Udaletxeetako kontratazioez 
gain, turismoari eta ostala-
ritzari lotutako formakun–
tza programa bat bultzatuko 
dute Buruntza Beterriko 
udalek. Era honetan, eskual-
deko langabetuen laneratzea 
erraztu nahi da. Bi zatitan 
bereizten da programa hau. 
Lehenengoan, prestakun–
tza aldian, oinarrizko lanak 
egiteko gaitasun ziurtagiria 
lortuko da. “Cebanc-en esku 
egongo da 15 pertsonen pres-
takuntza. Bigarren zatian, 15 
ikasleetatik 10ek, sektoreko 
hainbat enpresatan kontratu 
bat lortuko dute Lanbidek 
eskainitako diru-laguntzari 
eta Beterri-Buruntzako uda-
len elkar-finantzaketari es-
ker”. 

6 hilabeteko kontratua
Kontratuek 6 hilabeteko lu-
zapena edukiko dute eta la-
naldi osokoak izango dira. 
“Lanbideren esku egongo da 
pertsona horien hautaketa”, 
Beterri-Buruntzako Udalek 
aditzera eman dutenez.

Sei hilabeteko borroka eta 
negoziaketak amaitarazi 
dituen akordioa adostu 

dute Zubietako Dachser Group 
(Transportes Azkar) lantegian. 

Berriz ere greba mugaga-
be bat deitutakoan heldu da, 
ELA sindikatutik berri eman 
dutenez, 2018ra arteko “legez 
Enpresa Hitzarmen batek duen 
balio berbereko” akordioa. 
“Langile Batzordearen balora-
zioa oso ona da. Lan errefor-
men aurkako babesa bermatu 
da, lan baldintzak hobetzea 
dakar eta 2009an Gipuzkoako 
Lurralde Hitzarmena iraungi 
zenetik babesik gabe zeuden 
langileentzako legezko zoru 

Akordioa, Zubietako Dachser 
garraio enpresan

ELAren esanetan, “Prekarietatea nagusi den sektorean lan baldintzak 
duintzea posible dela erakusten du akordio honek”.

bat edukitzea dakarrelako. 
Prekarietatea nagusi den ga-
rraio sektoreko lan baldintzak 
duintzea posible dela erakus-
ten du akordio honek. Hone-

tarako ezinbesteko dira anto-
lakuntza, afiliazioa eta langile 
asanbladaren batasuna eta mo-
bilizazio indarra. Eta nola ez, 
sindikatuaren babesa”. 

Beterri-Buruntzako 
udalen lan 
poltsarako deialdia
Enpresa, ekintzailetza eta 
gizarte enplegu erdi-mai-
lako teknikari baten lanpos-
tua aldi baterako betetzeko 
lan poltsa osatzeko deialdia 
egin dute Beterri-Burun–
tzako udalek, hau da, An-
doain, Astigarraga, Herna-
ni, Lasarte-Oria, Urnieta eta 
Usurbilgo Udalek. 

Epea zabalik
Eskabideak aurkezteko 
epea azaroaren 17an ireki 
zuten, 20 egun naturaleko 
epea dute interesdunek. 

Azaroaren 16ko Gi-
puzkoako Aldizkari Ofizia-
lean edo usurbil.eus atarian 
duzue informazio gehiago.

Energia 
eraginkortasunari 
buruzko tailerra 
Zubieta lantzen ari den 
energia planaren baitan, 
trebakuntza, sentsibilizazio 
eta informaziorako tailerrak 
antolatu dituzte Zubietako 
Herri Batzarrak, Usurbilgo 
Udalak, Donostiako Uda-
lak asteotarako. Aurreko 
astean, faktura elektrikoari 
buruzko azalpen interesga-
rriak eskaini zituzten. Aste-
bete barru, azaroaren 30ean, 
18:30-20:00 artean  energia 
eraginkortasunari buruzko 
saioa iragarri dute Lanbide 
Eskolan.

1999an sortu zen erakunde 
honetako printzipioak berre-
gokitu, Batzorde Eragile berria 
hautatu eta hurrengo hamar-
kadako lan-ildoak zehaztu 
zituen Usurbilgo Udala kide 
duen Udalbiltza erakundeak, 
azaroaren 18an Hernaniko 
Orona-Ideon egin zuen batzar 
nagusian. “Hautetsien eta era-
gileen saretze dinamikak aipatu 
dira, Ikerbiltza eta Hurbiltzen 
egitasmoetan sakontzea, Espe-
rientzia Bankua bultzatzea eta 
EHNA berrindartzea…” etorki-
zuneko erronken artean. Joan 

Udalbiltza, hurrengo hamarkadari begira

Bagabiltza gogoeta prozesua 
amaitu zuten.

den larunbateko Batzar Nagu-
siarekin, udaberrian abiatutako 

Azaroaren 18an batzarra egin zuten Orona-Ideon eraikinean.

Ospakizun astea dute ho-
nakoa Zumarte Musika 
Eskolakoek. Batetik, 

azaroaren 22an, musikariena 
den Santa Zezili Eguna ospa-
tuko dute, berritu eta handitze-
ko itxita duten eskola ataritik 
abituko den kalejiran lehenik, 
eta Sutegiko kontzertuan gero.

Zumarte Abesbatza bestalde 
Azkainera (Lapurdi) doa larun-
batean. “Euskal Herria Cantat 
Ttiki” jaialdian parte hartuko 
dute. “Jaialdi hau Euskal He-
rriko Abesbatzen Federazioak 
antolatzen du eta bertara Eus-
kal Herriko Abesbatzen Fede-
razio bakoitzeko ordezkari bat 
joango da (Araba, Gipuzkoa, 

Bizkaia eta Iparralde), aurten 
Gipuzkoako ordezkari Zumar-
te Abesbatza izango da. Goi-
zean Kantu Tailerrean abesti 
desberdinak landuko dituzte 

eta egunean zehar ikasitako 
guztiaren emaitza arratsalde-
ko 17:00ak aldera eskainiko 
den kontzertuan ikusiko da. 
Kontzertu honetan gonbidatu-

tako abesbatza bakoitzak bere 
errepertorioaren abesti batzuk 
interpretatuko ditu eta ondoren 
herrialde guztietako abesba–
tzak bat eginez zenbait abesti 
eskainiko dituzte”, berri eman 
diote NOAUA!ri Zumartetik.

Hurrengo hitzorduak
Azaroak 22, asteazkena, 
Santa Zezili Eguna:
18:00 Kalejira Zumartetik hasita.
19:00 Sutegin Kontzertuak.
 
Azaroak 25, larunbata:
Zumarte Abesbatzak Azkainen 
(Lapurdi) ospatuko den “Euskal 
Herria Cantat Ttiki” jaialdian 
parte hartuko du.

‘Negu’ usurbildar taldea, Buruntzaldeko 
Euskararen Ginkanaren finalean

Euskararekin eta euska-
raz gogotik jolastu dute 
asteotan Buruntzaldeko 

udaletako euskara batzordeek 
eta Kutxa Ekoguneak estrei-
nakoz antolatu duten Burun–
tzaldeko Euskararen Ginka-
nako 31 talde parte hartzaileek. 
Eskualde mailan, Usurbilek 
izan du ordezkaritza zabalena 
9 talderekin. 

Lehen fasean egin behar zi-
tuzten lau probak amaituta, 
puntuazio altuena jaso duten 
lau taldeen artean sailkatu da 
usurbildar talde bat, “Negu” 
izeneko taldeko kideak. Pun-
tu kopuru gehien eskuratu di-
tuzten Astigarraga eta Lasar-
te-Oriako beste hiru talderekin 
batera, abenduaren 1ean Her-
naniko Orona-Ideon ospatuko 
den final handirako sailkatu 
dira. “Udarregi Ikastolatik ga-
toz, euskaldun petoak gara, 

euskara beti bihotzean, eta ira-
bazteko prest!”, zioten aurkez–
penean. Zorte on!

Lau talde sailkatuak:
44 puntu: Lasarte-Oria: “Kalima”.
44 puntu: Astigarraga: Txotx.

Eskualde mailan, Usurbilek izan du ordezkaritza zabalena 9 talderekin. Lau probak amaituta, puntuazio altuena jaso 
duten lau taldeen artean sailkatu da usurbildar talde bat, “Negu” .

42 puntu: Usurbil: “Negu”.
42 puntu: Astigarraga: “Paris 
2018”.

PIL-PILEAN

Zumarte, ospakizunetan

Zumarte Abesbatza, artxiboko irudi batean. Argazkia: Zumarte.

ABENDUAREN 9ARI BEGIRA

Parisko hitzordua 
girotzeko, ekitaldia deitu 

dute larunbat honetarako, 
azaroaren 25ean 

iluntzeko 19:00etan
 frontoian

Abenduaren 9ko Parisko mobilizazioa 
girotzeko ekitaldia larunbatean

Euskal Herriko gai ba-
tekin lotuta inoiz izan 
den mobilizazio masi-

boena izatea nahi dute Bakea-
ren Artisauek abenduaren 
9rako Parisen antolatu dute-
na. Euskal presoei aplikatzen 
zaizkien salbuespen neurriak 
ezabatzea eskatuko da fran–
tziar estatuko hiriburuan. 
Hitzordua girotzeko, ekitaldia 
deitu dute larunbat honeta-
rako, azaroaren 25ean iluntze-
ko 19:00etan frontoian. 

Antolatzaileek iragarri du-
tenez, “bidaiaren inguruko 
argibideak, bideoak, pintxoak, 
sagardoa, gaztain erreak…” 
eskainiko dira. Autobus zer-
bitzua ere antolatu da Usur-
bilen, abenduaren 9an Parise-
rako joan etorria egiteko. Izena 
ematera deitzen dute. Ohiko 
tokietan bideratu ahalko da 
aurrez.

Abenduaren 9an Parisen 
eskaera argi bat plazaratuko 
dute, euskal presoei aplikatzen 
zaizkien salbuespenezko neu-
rri “onartezinak kenduak izan 
daitezen: presoen hurbilketa, 

Belen Gonzalez Peñalba zendu zen egunean elkarretaratzea egin zen.

Berezia izango da azaroko 
azken ostirala. Mobilizatzeko 
eguna dugu hilero. Oraingoan 
ordea bi aldarri lotuko ditu 
hitzorduak; euskal presoen 
eta haien senideen eskubi-
deen eta biharamuneko, aza-
roaren 25eko Emakumeenga-
nako Indarkeriaren Kontrako 
Nazioarteko Egunari lotutako 
aldarriak plazaratuko ditu.

Ostiral honetan, 20:00etan 
Mikel Laboa plazan
Bi aldarriok lotuko dituen 
elkarretaratzea deitu dute 
ostiral iluntze honetan, aza-
roaren 24an, 20:00etan Mi-
kel Laboa plazan eragileok; 
Usurbilen Nahi Dituguk, 
Matrakak Talde Feministak, 
Usurbilgo Ernaik eta Usur-
bilgo Sortuk. “Kontzien–

tzia pizteko hainbat ekimen 
burutu, datu eta mozio aur-
keztu ohi ditugu, baina bada 
garaia errealitate gordinari 
aurre egin eta azaletik errora 
jauzi egiteko. Erraiak aza-
lera aterako ditugula alda-
rrikatzera gatoz!”, iragarri 
dute elkarretaratzearen berri 
emateko NOAUA!ra helarazi 
duten deialdian.

Azken ostiraleko elkarretaratzeak
bi aldarri lotuko ditu

Azken agurra, Belen 
Gonzalez Peñalbari
Ostegun goizaldean zendu zen 
Belen Gonzalez Peñalba Do-
nostiako Onkologikoan. 2009an 
minbizi sendaezina diagnostika-
tu ziotenetik espetxealdi arindua 
ezarri zioten, eta etxean bete du 
zigorra azken urteotan. Etxean 
bai baina ez aske. Gaixotasun 
luze honen ondorioz zendu zen 
joan den ostegun goizaldean, 61 
urte betetzear zituen lazkaotar 
euskal preso politikoa. Herio–
tza honen harira, azken agurra 
eman zitzaion, Usurbilgo Sortuk 
deituta azaroaren 17an Mikel 
Laboa plazan egin zuten elkarre-
taratzean. 

gaixo diren presoen askatzea, 
baldintzapeko edo behin behi-
neko askatasun neurriak ukan 

ditzaketen pertsonen libratzea, 
berdin kondena bukatzear 
duten presoak. Berehalako 
neurri horiek presoen gaiaren 
konponketa integralaren lehen 
urratsa izango da”. Bake proze-
suan inplikatzea eskatuko zaio 
baita Frantziako Gobernuari. 

Luhusuko gertakarien 
urteurrenean
Mobilizazioko deitzaileek, 
Bakearen Artisauek diote 
ETAren armagabetzeak bake-
ra iristen lagunduko gaituela, 

baina armagabetzea bera ez 
dela bakea. “Pausoz pauso, 
atalez-atal, ondorio guziei ate-
rabide sendoa emateko beha-
rra bada. Armagabetzea bake 
justu eta iraunkorreko etapa 
inportantea bada, presoen 
etxeratzea eta gatazka honek 
eragin dituen biktima guztien 
errekonozimendu, erreparazio 
eta egin beharreko egiak, erai-
ki beharreko elkarbizitzarako 
oinarrian kokatzen ditugu”.

Parisko mobilizazioa, Luhu-
soko atxiloketen urteurrenean 
dator. ETAren armagabetzean 
laguntzeagatik gizarte zibileko 
5 lagun atxilotu zituen frantziar 
poliziak iazko abenduan, gerora 
Bakearen Artisau gisa ezagutu 
ditugunak. Herri mobilizazioen 
ondorioz justiziaren kontrolpean 
aske utzi zituzten gerora. 

ETAren armagabetzearen 
egun historikoa heldu zen 
gero, apirilaren 8an Baionan 
egindako ekitaldiarekin. Egun 
haren ondotik, urrats berriak 
ematea erabaki zuten Bakearen 
Artisauek. Horien artean dago, 
abenduaren 9rako Parisen dei-
tu duten mobilizazio erraldoia.

Omenaldi egunean, goiz partean, talde handia batu zen. Andatza aldean ibili ziren mendi bizikletan.

Jendetza batu zen Haimar Zubeldiaren egun handian

HERRI OMENALDIA, IRUDITAN

Haimar Zubeldia Taldeak eta 
Usurbilgo Udalak antolaturi-
ko omenaldi asteko ekimenak 
finantzatzeko eta oroigarri 
gisa, edalontzi serigrafiatuak 
salgai jarri zituzten azaroaren 
18an. Arrakasta izan zuen sal-
menta postuak, antolatzaileek 
NOAUA!ri berri emandakoaren 
arabera, 376 edalontzi saldu 
zituzten. Edalontzi gabe gera-
tu bazinen, bakoitza 3 eurotan 
eskura dezakezue bideotatik:  
aupahaimarzubeldia@gmail.
com / 647 570 123.

Edalontzi serigrafiatuak salgai

Hiru eurotan eskura daiteke omenal-
dirako propio eginiko edalontzia.

Haimarrekin herrian barrena

Larunbatean, goizean goiz helduekin mendi bizikletan ibili eta gero, 
Haimar Zubeldia gaztetxoekin batera ibili zen eguerdi partean herrian barrena.

Entrenamenduetako tropelaren eskutik, koadro modukoa jaso zuen. Koadrilakoek, aldiz, txapela ipini zioten buruan.

Haritz Esnalek eta Joseba Zubeldiak bertso bana kantatu zuten. Gure web orrian topatuko dituzue argazki eta ikusentzunezko gehiago.

Oiardo kiroldegia erabe-
rritzeko asmoz, Usur-
bilgo Udalak egitasmo 

bat aurkeztu zuen Foru Aldun-
dian. Gipuzkoako Kirol Eki-
pamenduen Planak begi onez 
hartu zuen Udalaren proposa-
mena eta gastuei aurre egiteko, 
247.880 euroko laguntzea ema-
tea erabaki zuen Foru Aldun-
diak. Astelehenean sinatu zen 
akordioa Oiardo kiroldegian. 
Eraberritze-lanak 2018an hasi 
eta amaitu beharko dira.

Denis Itxaso Kultura, Turis-
mo, Gazteria eta Kiroletako 
foru diputatua kiroldegira 
hurbildu zen astelehenean, 
eta udal egitasmoaren xehe-
tasunak ezagutu ahal izan zi-
tuen. Bileran, Xabier Arregi 
alkateak, Iñaki Ugarte kirol 
arloko zinegotzi arduradunak 
eta Fermin Orue-Echeverria 
PSE-ko udal zinegotziak hartu 
zuten parte.

Kiroldegia, berritzeko premian
Kiroldegiak 30 urte beteko ditu 
laster. “Eraikuntza zaharra da, 
eta premia handia du ins-
talakuntzak berritzeko eta 
irisgarri bihurtzeko”, udal 
gobernuaren esanetan. “Ara-
zo horiek konponbidean jarri 
nahian, Udalak plangintza bat 
diseinatua du, eta hobekun–
tzak modu progresiboan gauza-
tuko ditu hurrengo urteetan”, 
prentsa-ohar bidez jakinarazi 
duenez. “Orain aurkeztu den 
proiektua 2. faseari dagokiona 
da. Zehazki, igerileku txikia 
irisgarria egin eta handitu egin-
go da, beheko instalazio guz-
tiak berritzearekin batera”. 

257.800 euroko diru laguntza
Udalak 963.589 euroko in-
bertsioa aurreikusi du. Eta 
inbertsio horri aurre egiteko, 
Gipuzkoako Foru Aldundiak 
diruz laguntzea erabaki du. 

Kiroldegia eraberritzeko, Udalak 247.880 euroko 
dirulaguntza jasoko du Foru Aldunditik

Hitzarmena sinatu aurretik, bilera bat egin zuten kiroldegian. Bertan izan ziren Denis Itxaso Foru Aldundiko kirol 
diputatua, Goizane Alvarez Foru Aldundiko kirol arloko zuzendaria, Xabier Arregi alkatea, Iñaki Ugarte kirol arloko 

zinegotzia eta Fermin Orue-Echeverria PSE-ko zinegotzia.

Guztira, 247.880 euroko la-
guntza emango du. 

Obrak 2018an bukatu behar dira
Hitzarmenean jasota geratu 
denez, lan hauek 2018ko aben-
duaren 31rako bukatuta egon 
behar dira, derrigorrean. La-
nek kiroldegiko egunerokoan 
ahalik eta eragin txikiena izan 
dezaten saiatuko da Udala. 
Oraindik ez dago garbi obrak 
zein neurritan baldintzatuko 
duen erabiltzaileen jarduna, 
baina “argitu bezain pronto, 
erabiltzaile eta abonatuei ja-
kinaraziko zaie”, udal iturriek 
aditzera eman dutenez.

Xabier Arregi:
“Inklusibitatea balore 
garrantzitsua da udal 
honentzat”
Xabier Arregi alkatearentzat 
garrantzitsua da Udalak Foru 
Aldundiarekin sinatu duen hi–
tzarmena. Honi esker, Oiardo 
Kiroldegia inklusibitatearen 
arauetara egokitu ahal izango 
baita: “Inklusibitatea eta herri-
tar guztien aukera berdintasuna 
balore garrantzitsuak dira udal 
honentzat, izan ere, usurbildar 
guztiok dugu zerbitzu publi-
koez, aisialdiaz eta kirolaz go-
zatzeko eskubidea”. 

Alkatearen esanetan, “baz–
terketarik gabe eta askata-
sunez bizi ahal izango den 
Usurbil jasangarria lortzea da 
gure helbururik behinena, eta 
zerbitzu publikoak horren zer-
bitzura jartzen ari gara. Jendea 
hobeto bizitzeko, libre izateko, 
zoriontsu izateko eta osasun–
tsuago egoteko egiten baitugu 
lan”. 

IRISGARRITASUNA 
HELBURU

Igerileku txikia irisgarria 
egin eta handitu egingo 

da, beheko instalazio 
guztiak berritzearekin 

batera. Lan hauek egiteko, 
247.880 euroko laguntza 
eman du Foru Aldundiak

Denis Itxaso:
“Usurbilgo Udalak 
proiektu interesgarri 
bat jarri du martxan”
Hitzarmena astelehenean si-
natu zen Oiardo Kiroldegian. 
Xabier Arregi alkateak eta 
Denis Itxaso Kultura, Turis-
mo, Gazteria eta Kiroletako 
foru diputatuak hedabideen 
aurrean eman zituzten akor-
dioaren xehetasunak.  

Foru Aldundiak 11 milioi 
euro inbertituko ditu datozen 
lau urteetan kiroldegiak eta 
bestelako kirol ekipamen-
duak berritzeko. “Proiektuak 
aukeratzeko erabili ditugun 
irizpideen artean efizientzia 
energetikoa eta irisgarrita-
suna izan dira irizpide na-
gusiak. Norabide horretan, 
Usurbilgo Udalak proiektu 
interesgarri bat jarri du mar-
txan, eta horregatik 250.000 
euroko diru ekarpena egingo 
dugu”, azaldu zuen Kultura 
diputatuak.

Sagardo Foruma munduko adituen 
bilgune bilakatuko da

Sagarra, sagardoa eta sa-
gardotegiak ardatz har-
tuko dituen 2. Sagardo 

Foruma antolatu du Usurbilgo 
Udala (Hernani eta Astigarra-
gakoarekin batera) kide duen 
Sagardoaren Lurraldeak, aza-
roaren 23tik 25era Hernaniko 
Orona Ideon. Gertuko zein 
mundu zabaletik etorritako 21 
adituek parte hartuko dute, 
sagardoaren lurralde hone-
tan ospatuko diren sagardoari 
buruzko jardunaldiotan. Saga-
rra eta sagardoarekin erlazio-
natutako kultura, ekoizpena 
eta turismoaren inguruko jar-
dunaldiak eskainiko dituzte. 

Sagardogileak, Sagardoaren 
Lurraldeak biltzen dituen Asti-
garraga, Hernani eta Usurbilgo 
Udalak, Gipuzkoako Foru Al-
dundia eta Eusko Jaurlaritza-
ren elkarlanaren emaitza da 2. 
Sagardo Foruma.

Sagar ekoizpenari eta ber-
takoa dugun produktuari, sa-
gardoa nazioartean sustatzeko 
baliatu nahi dute hitzordua. 

I. Nazioarteko Sagardo 
Lehiaketa
Jardunaldion baitan, I. Na-
zioarteko Sagardo Lehiaketa 
ospatuko da. 11 herrialde ez-
berdinetako jada izena eman-
da dauden ehunetik gora 
sagardo ezberdinek parte har-
tuko dute. 9 kategoriatan ba-
natuko dute txapelketa: Euskal 
Herrian ekoiztutako sagardoa, 
sagardo natural asturiarra, 
sagardo tradizional frantsesa, 
sagardo tradizional ingelesa, 
gaur egungo sagardoak, “Pre-
mium” sagardo apardunak, 
apfelwein (sagardoa), zapore-
tako sagardoa eta udardoa edo 
izotzezko sagardoa.

Sona handiko mundu osoko 
epaileek osatuko dute epai-
mahaia. Kategoria bakoitzean 

Bertako sagardoa nazioartean sustatzeko baliatu nahi dute hitzordua.

Azaroak 23, osteguna
n 08:45 Akreditazio eta 
dokumentazioaren banaketa.
n 09:15 Ongietorria eta ire-
kiera instituzionala.
n 09:30 Sagarrondoaren 
egoera Euskal Herrian.
n 10:00 Sagastien landaketa 
Süd Tirol-en. 
n 10:30 Finca Gallinal Astu-
rias-en. 
n 11:00 Atsedenaldia.
n 11:30 Euskal Sagardoa J.D. 
berriaren aurkezpena. 
n 11:50 Sektorearen jarduera 
ebolutiboa Euskadin. 
n 12:10 Sagardoaren gaurko 
eta biharko erronkak. 
n 12:30 Sagardoa Norman-
dian. 
n 12:50 Sagardoa Bretainian. 
n 13:10 Sagardoaren merka-

tua Ingalaterran. 
n 13:30 Sagardoaren merka-
tua Estatu Batuetan.
n 13:50 Bretainia, Norman-
dia eta Euskal Herriko sagar-
doen dastaketa.

Azaroak 24, ostirala
Sagardoaren turismoa: txotx 
esperientzia.
n 09:30 Euskadiko turismo 
gastronomikoa. 
n 09:50 Sagardoaren tu-
rismoa San Sebastian Re-
gion-en. 
n 10:10 Sagardoaren Lurral-
dea-aren aurkezpena. 
n 10:30 Euskal sagardotegien 
ibilbidearen aurkezpena eta 
Petritegi, Oiharte eta Iparra-
girre sagardotegiak. 
n 10:50 Sagardoaren tu-

rismoaren garapena Astu-
rias-en. 
n 11:10 Castañon-eko es-
kaintza turistikoa: sagar-
doaren turismoa. 
n 11:40 Atsedenaldia.
n 12:00 Mahai-ingurua: Sa-
gardoaren Lurraldea, etorki-
zuneko erronkak:

Azaroak 25, larunbata
n 09:00 I. Nazioarteko Sagar-
do Lehiaketa. Dastatzaileen 
sagardo dastaketak.
n 13:00 “Sagar Artean” dant-
za ikuskizuna.
n 13:30 I. Nazioarteko Sagardo 
Lehiaketako sari banaketa.

Informazio gehiago eta izen 
ematea: 
sagardoarenlurraldea.eus

2. Sagardo Foruma

“Kategoriako onena” den sa-
gardoa izendatuko dute, eta 
horien artean, “Lehiaketako 
onena”. Sagardoak baloratzen 
munduko txoko ezberdinetako 

epaileak jarriko dituzte. Epai-
mahaiaren dominak jasoko 
dituzte puntuazio altuena lor–
tzen duten sagardoek:
n Brontzezkoa, 30-37 puntu 

lortzen dituzten sagardoek.
n Zilarrezkoa, 38-44 puntu 
lortzen dituzten sagardoek.
n Urrezkoa, 45-50 puntu lor–
tzen dituzten sagardoek.

Euskararen Eguna,
Aginagan 
Antxomolantxa Elkarteak 
ere bi ekimen antolatu ditu 
Euskararen Egunerako:

Azaroak 25, larunbata
09:30-13:30 “DYAko lehen 
sorospenak haurretan” Agi-
nagako ludotekan. “Hel-
burua, gurasoei umeen la-
rrialdi eta istripuen aurrean 
nola jokatu ezagutzak eta 
trebetasunak helaraztea da”. 
Izen ematea azaroaren 22an 
itxi zuten.

Azaroak 26, igandea
17:30 “Irabazle eta galtzaile” 
familia osoari zuzenduriko 
film proiekzioa Aginagako 
ludotekan. Sarrera doan.

Abenduak 3, igandea: 
Euskararen Eguna
11:00 Mural pintaketa fron-
toi inguruan.
17:00 “Bualá” haurrentzako 
jaialdi paregabea.
Antolatzailea: Antxomolantxa.

Aginagako 
gabonetako txokoak
Ostiral honetan, azaroaren 
24an itxiko du Aginagako 
San Praixku Guraso Elkar-
teak abenduaren 22tik ur-
tarrilaren 5era antolaturiko 
gabonetako txokoetan izen 
emateko epea. Argibide ge-
hiagorako idatzi helbide ho-
netara: 
aginaga@eskolatxikiak.org

Argazki Lehiaketa 
Santuenean
“Udazkena” hizpide duen 
Argazki Lehiaketa antola-
tu du Santuenea Elkarteak, 
4-14 urte arteko haur eta 
gaztetxoentzat. Azaroaren 
15etik 30era aurkeztu ahal–
ko dira argazkiak. Informa-
zio gehiago Santuenea Kul-
tur Elkartean.

Solasaldia Euskararen Egunean

Pakian daonai pakian 
utzi! izenburupean, Mi-
rari Martiarena eta Idoia 

Torregarai umorez arituko dira 
euskaratik eta euskaraz aben-
duaren 3ko Euskararen Egu-
nean, NOAUA! Kultur Elkarteak 
19:30ean hasita Sutegin antola-
tu duen solasaldian. Usurbilgo 
Udalak Ziortzakoekin batera 
17:00etan haurrei zuzenduriko 
film proiekzioaren ostean izan-
go da. “Inork ez zien esan eus-
kaldun izatea zein nekeza edo 
erraza den. Pakean dagoena 
pakean utziko duten ez dakigu, 
zirikatuko zaituztetela ziur!”. 

Bozka eman
”Nola ospatuko zenuke Eus-
kararen Eguna?”. Iaz bezala, 
Usurbilgo Artixten Taldeak Su-

tegi udal liburutegian, Etumeta 
AEK euskaltegian eta Udarregi 
Ikastolan jarri dituen boto ku-
txetan eman dezakezue zuen 
iritzia azaroaren 24ra arte. 

Herritarren ekarpenetatik 
ospakizun originalena edo 
egokiena antolatu nahi lukete 
abenduaren 3ko Euskararen 
Egunean.

Mirari Martiarena eta Idoia Torregarai umorez arituko dira euskaratik eta 
euskaraz. Abenduaren 3an igandea, arratsaldeko 19:30ean Sutegin. 

Mende erdia beteko du 
Udarregi Ikastolak 
2018an. Urtemuga 

berezia merezi bezala ospa-
tu asmoz, ekitaldi ezberdinak 
antolatzekotan dira. Ekime-
nok bideratzeko irakasle talde 
bat osatu dute jada, “baina 
hezkuntza-komunitate osoaren 
artean ospatu nahi dugu!”. An-
tolaketan parte hartu eta ideia 
berriak proposatzera anima–
tzen dute. 

“Ilusioz beterik gattunk! Ba-
rreiatu dezagun bada, bazter 
guztietara gogoa eta ilusioa!! 
Guztion artean jantzi dezagun 
50. garrena!”. Udarregi.eus ata-
rian sartu eta jada proposatu 
dituzten ekintzetan laguntzeko 
izen emateko aukera duzue:
n Urtarrila: Ikastolaren leloa 
diseinatzen.
n Otsaila: 50. urte Inauteriak 
ospatzen.
n Martxoa: atzotik gaurdaino: 
ikasle, irakasle, lehendakari eta 
famili ohiak….
n Apirila: Udarregi 50. urte 

bertsotan: Udarregi bertsolari, 
Udarregi ikastola….
n Maiatza: Udarregi sagardi ar-
tean: Usurbilgo bideetan barna 
(ibilaldi, paseo…).
n Ekaina: Ikastola Eguna. 
“Izango gattunk beste 50 ur-
teetan! Bai horixe!”.

Ziurtagiri teknologikoa
Heldutasun teknologikoaren 
maila ertaineko ziurtagiria es-
kuratu du Udarregi Ikastolak. 
Eusko Jaurlaritzako Hezkun–
tza, Unibertsitate eta Ikerketa 
Sailak ikastetxeen IKT Heldu-
tasunerako mailak egiaztatzeko 
jarritako ziurtagiria da Udarre-
gik eskuraturikoa. Zorionak!

Seaskako egutegiak 
Iparraldeko ikastolen 2018ko 
egutegi ezaguna eskuratu nahi 
baduzue, Ikastolako eta Haur 
Eskolako idazkaritzetan ditu-
zue eskuragarri, 4 eurotan.

Ospakizunak urtarrilean hasi eta ekainean amaituko dira.

UDARREGI IKASTOLA
“Ilusioz beterik gattunk! 
Barreiatu dezagun bada, 

bazter guztietara 
gogoa eta ilusioa”

Ikastolak 50 urte beteko ditu 2018an

Haritz Harreguy: “Orain, hau da barruak eskatzen diguna. Pop kutsuko musika”

NOAUA! Nabarmentzen den 
beste elementua Noraren 
ahots iradokitzailea da.
Haritz Harreguy. Bai, gaine-
ra Noraren ahotsak efektuak 
ditu eta akaso horrek argita-
sun ukitua areagotu du. Eta 
baita sintetizadoreek sortu-
tako atmosferak ere. Baina 
ez da nahita egindako zerbait 
izan. Kantuak sortzeko ga-
raian, soinukera hori horrela 

Noraren ahots iradokitzailea
etorri da berez.

Kantari gisa, Norak lehen espe-
rientzia du hau, ezta? Nola joan 
zen grabazio saioa? 
Teknikari bezala, abeslariak 
grabatzea izaten da askotan 
zailena. Batez ere nire proiek–
tuetan. Norari grabatzea ordea, 
gozamena izan da. Melodiak 
ateratzen harritu egin gaitu. 
Musikariak oso neurtuak gara. 

Matematikoak. Baina Norak 
beste modu batean neurtzen 
du musika. 

Gainera, grabatzeko ga-
raian, oso eroso egon da. Bere 
ahotsa nola grabatu erakutsi 
nion. Mikrofonoa ipini nion 
soinu-mahaiaren ondoan eta 
bera bakarrik etortzen zen 
grabatzera. Ni aurrean egon 
gabe. Eta horrek askatasun 
handia eman dio. 

Soinu teknikari bezala, 
talde askorekin aritzen 
da lanean. Estudioan, 

zein zuzeneko emanaldietan. 
Honakoan baina, beste arrazoi 
batengatik da albiste: Nora Iza-
girrerekin eta Ruben Caballe-
rorekin batera  egitasmo berri 
bat jarri du martxan: eMe ize-
neko taldea. Azaroaren 30ean 
Donostiako Tabakaleran eskai-
niko duten prentsaurrekoan, 
lehen diskoa aurkeztuko dute. 
Egitasmo berriaz, diskoaz eta 
bere estudioaz aritu gara sola-
sean, luze eta zabal.

NOAUA! Orain plazaratu duzue 
eMe taldearen lehen diskoa. 
Baina sortu, noiz eta nola sortu 
zen eMe?
Haritz Harreguy. Bada teknikari 
bat Madrilen, Juan de Dios du 
izena, eta Amaral eta Leivare-
kin lan egindakoa da. Gustuko 
dut bere soinukera eta deitu 
egin nion ikastaro bat egiteko 
berarekin. 

Onartu zuen nire proposa-
mena eta nire estudiora eto-
rriko zela esan zidan. “Talde 
bat ekarri ezazu estudiora, bi 
abesti grabatuko dizkiogu eta, 
hartara, taldea bi kanturekin 
joango da etxera eta zuk nik 
nola grabatzen dudan ikusiko 
duzu”. Halaxe esan zidan.

Talde bat ekarri ordez, kan-
tua nik egitea erabaki nuen. 
Nire ahotsa eskuak kantua 
egin nuen. 

Hemen, estudio inguruan, 
askotan egoten gara familiare-
kin bazkaltzen. Larunbat bat 
edo igande bat izango zen. 
Norak kantua abesten uzteko 
eskatu zidan. Orain arte, ondo 
bereiztu izan ditut lana eta fa-
miliakoa. Baina hau niretzako 
zenez, kantatzera jaitsi zen es-
tudiora. Asko gustatu zitzaidan 
emaitza. “Akaso nire inpresioa 
baino ez da izango”, nire ar-
tean. Eta lagun batzuei pasa 
nien grabazioa. Ruben Caba-
llerok esan zidan oso ondo ze-
goela. 

Ruben Caballero eta Nora Izagirrerekin batera eMe taldea osatu du. 
Argazkia: Ion Markel.

Beraz, horrela abiatu zineten. 
Ia Oharkabean.
Garai hartan, Grises talde-
ko Eñautekin nenbilen kantu 
batzuei forma ematen. Gero, 
kantu berri gehiagoren boze-
toak osatzen joan nintzen eta 
beranduaxeago Ruben Caba-
llerorekin hasi ginen kantuak 
lantzen. 

Nondik dator eMe izena?

San Telmon izan ginen Ikimili-
kiliklik erakusketa ikusten, eta 
gure osaba Joxean Artzek badu 
eme, ama hitz segidarekin 
osatutako olerki bat. Hantxe 
bertan esan nion Norari, gure 
proiekturako gustuko nuela 
eMe izena. Horrela idatzia ze-
goen gainera, erdiko m letra 
maiuskulan ipinia.

Diskoa eskuetan hartu eta le-
hen inpresioa: Argitsua. Dis-
koaren pop soinukera bezala? 
Izan liteke, bai. Ni oso pop za-
lea izan naiz. Gurasoen eskutik 
euskal abeslariak entzun izan 
ditugu baina The Beatles-en 
diskoak ere baziren etxean. 
Beatles zalea naiz, Itoiz ere 
asko gustatzen zitzaidan, gaz-
tetan asko entzun nuen. Pop 
britanikoa ere asko entzun 
izan dugu eta horiek beti izan 

ditut nik. 
Gaztaroan grunge musikak 

harrapatu gintuen eta mun-
du horretan genbiltzan. Baina 
orain, adin hauetan, hau da 
barruak eskatu diguna. Pop 
kutsuko kantuak.

Dena den, portadan argi-
tasunaren ideia nabarmendu 
badugu ere, guregan ilunta-
suna, sakontasuna eta baita 
gordintasuna ere presente da-
goela erakutsi nahi izan dugu 
barrukaldeko beleen lumen 
belztasunarekin. Osabaren 
abestiak hain ondo irudikatzen 
duen yin eta yan kontzeptuak 
ibili ditugu buruan. Eta lana 
borobiltzeko Ion Markel aritu 
da argazki eta diseinu lanetan.

Bi elementu nabarmentzen dira 
lehen entzunaldian. Lehena, 
sintetizadoreen eta programa-
zioen erabilera.
Grises taldekoek oso sinte-
tizadore onak dituzte. Garai 
batekoak. Instrumentu onak. 
Abesti hauei esker, ikertzen 
ibili gara Ruben eta biok. Soinu 
aldetik beste zerbaiten bila ibi-
li gara. Ez izatea “lau akorde 
jo eta fuera”. Bilaketan, des-
kubritzen, gustura aritu gara. 
Gainera, sintetizadore horiek 
oso soinu sendoa dute. Nahas-
ketetan oso ondo irauten dute 
eta kristoren kapatzarra egiten 
dute. Hala ere, beste instru-
mentuak ere entzuten dira. 

HARITZ HARREGUY
“Ni oso pop zalea izan naiz 

beti. Gaztaroan grunge 
musikak harrapatu gintuen 

eta mundu horretan 
genbiltzan. Baina orain, 

hau da barruak 
eskatzen diguna. 

Pop kutsuko kantuak”

ELKARRIZKETA

Haritz Harreguy: “Orain, hau da barruak eskatzen diguna. Pop kutsuko musika”
NOAUA! Sintetizadoreen logi-
ka eta lengoaia beste bat da. 
Kantuetan gainera, presentzia 
handia dute. Zu gitarrista be-
zala ezagutu zaitugu ordea. 
Sonoritate hori menderatzea 
asko kostatu al zaizu?
Haritz Harreguy. Rock mundutik 
gatozenak ez ditugu sintetiza-
doreak ondo ikusi. Itoizek eta 
beste batzuk erabiltzen zituzten. 
Gustuko genituen sintetizado-
re horiek baina ezkutatu egiten 
genuen. Konplexu asko izan di-
tugu eta horregatik sintetizado-
reak eskaintzen dituen aukerak 
ez ditugu ondo baloratu. Ruben 
Caballero ordea oso tipo irekia 
da, musika asko entzuten du eta 
prozesua naturala izan da. Ins-
trumentu oso onak erabili ditu-
gu. Sintetizadoreekin oinarrizko 
gauzak egin ditugu baina gozatu 
egin dugu. Ikasketa eta jolasa, 
bietatik izan du grabazioak. 

Behin baino gehiagotan ai-
patu duzu Ruben Caballero, 
Usurbilen bizi den musikaria. 
Ez da gitarra jotzera mugatu. 
Diskoaren ekoizpena erdibana 
egin duzue. 
Niretzat erreferentzia bat da 
Ruben. Nire babesa da. Talde 
baten nahasketak egiten ditu-
danean adibidez, bidali egiten 
dizkiot eta bere iritzia jakitea 
gustuko dut. Soinu aldetik ere, 
ezagutza handiak ditu. Batez 
ere instrumentuak erabiltzeko 
garaian.

Puntako letragileak
Xabier Silveira, Oier Guillan 
eta Joxean Artzeren letrekin 
osatu dituzue abestiak. Propio 
daude diskorako idatziak ala 
liburuetatik hartu dituzue? 
Osabarena liburu batetik hartu 
genuen, baina beste guztiak 
diskorako propio daude ida–
tziak. 

Oier Guillani buruz osa-
bak oso ondo hitz egin izan 
du beti. Asko estimatzen du. 
Oierren bikoteak gainera, No-
rarekin ikasi zuen unibertsita-

“Ikasketa eta jolasa. Bietatik izan du grabazioak”, Haritz Harreguyk aditzera 
eman digunez. Argazkia: Ion Markel.

tean, eta Norak berak propo-
satu zuen Oierrekin lan egitea. 
Eta primeran joan da. 

Silveira, bestetik, asko 
apreziatzen dut. Bere fatxada 
horren barruan tipo sentibera 
bat dagoela uste dut. Letra bat 
eskatu nion eta Ama kantuare-
na bidali zigun. Eta bete-betean 
eman zuen. Gainera, aspalditik 
dut harremana berarekin, eta 
beti goxo egon gara hizketan. 

Oier Guillanenak bezala, Xabier 
Silveirarenak ere diskorako pro-
pio egindako letrak dira.

Ekain Elortza eta 
Eñaut Gaztañagaren 
kolaborazioak
Ekain Elortza baterijolea da 
diskoko beste protagonista.
Ekainen jotzeko era asko gus-
tatzen zait; tipo sendoa da ba-
teria jotzen. Ez du txorakeriarik 
egiten eta soinu handia duela 
uste dut. Kantu batzuetan ez 
dago plato bakar bat ere, adibi-
dez. Nahi nuen berarekin proba 
egin. Grabatzeko garaian lehen 
toman asmatzen zuen. Soinu 
ederra du gainera. 

Lehen abestian hain zuzen, 
Eñaut Gaztañaga Grises talde-
ko kideak abesten du.  
Laguna dut. Proiektu berri bate-
kin nenbilela aipatu nion, ia la-
gunduko ote zidan... Eta horre-
la hasi ginen. Gainera gustuko 
dut bere ahots-tinbrea.

NOAUA! Estudioa ireki zenue-
netik zortzi urte beteko dira 
laster. Pozik egindakoarekin?
Haritz Harreguy. Bai, pozik. Ja-
kinda non nagoen, Usurbilgo 
mendi puntan. Oso pozik. Lan 
faltarik ez dut, maiatzeraino 
topera daukat estudioko agen-
da. Nire gustuko talde gazteak 
ere etortzen hasi dira gainera. 

Zuzeneko teknikari lanetan ere 
bazabiltza. Zein talderekin za-
biltza orain? 
Rural Zombies taldearekin eta 
Ken Zazpirekin. 

Pasion Vegarekin ere aritu izan 
zara, ezta? 
Ederra. 70 laguneko orkestra 
batekin abesten zuen, gehi 
bere taldea. Bartzelonako Pa-
lau de la Musican, Madrilgo 

Teatro Realen, Granadan Jar-
dines del Generalifen aritu 
nintzen teknikari lanetan eta 
oso kontzertu ederrak izan 
ziren. Oso atsegina izan zen 
esperientzia. Disko berria ere 
nik nahastu dut. Beste estilo 
bateko proposamena da, baina 
azkenean instrumentuak dira 
hizketan daudenak, eta oso 
ondo. Ikasten. Proiektu bakoi–
tza ikasgai bat da niretzat.

Huntzak estudio honetan ber-
tan grabatu zuen bere disko 
arrakastatsua. Aldapan gora 
fenomenoa errejistratu zuen 
teknikaria zara, hortaz. Esai-
guzu egia: ondoren etorriko 
zen boom-aren arrastorik su-
matu al zenuen grabazio egun 
haietan?
Bai. Hona etorri zirenean ez 

zuten ez argitaletxerik, ez ma-
nagerrik, ez ezer. Mauka dis-
koetxekoa laguna dut eta hari 
esan nion,  “Huntza oso ondo 
dago”. 

Erromeria berez etorriko da, 
hauekin berez etorri da. Hala 
pentsatu nuen. Grabazio ga-
raian, eta taldekoen baimena-
rekin, bi kantu bidali nizkion 
Gazteako Joseina Etxeberriari. 
Eta erotu egin zen. Egun har-
tan bertan, “hau bonbazo bat 
da, gaur arratsaldean emititzen 
hasi behar dut!”. Egon hadi 
pixka bat, esan nion. “Ezin 
diat itxaron. Hitz egin ezak be-
raiekin!”. Igual bost aldiz deitu 
zidan arratsalde hartan. 

Huntzakoak orain gutxi 
izan dira berriro hemen, As-
panogi-ren proiektu batentzat 
bi kantu berri grabatzen. 

“Lan faltarik ez dut estudioan”

HARITZ HARREGUY
“Rock mundutik 

gatozenak ez ditugu 
sintetizadoreak 

ondo ikusi. 
Konplexu asko izan 

ditugu eta horregatik 
sintetizadoreak eskaintzen 
dituen aukerak ez ditugu 

ondo baloratu”

ELKARRIZKETA

Emakumeenganako In-
darkeriaren Kontrako 
Egunaren (azaroak 25) 

harira, zenbait ekimen antola-
tu dituzte eragile desberdinek:

Azaroak 24, ostirala
20:00 Elkarretaratzea Mikel La-
boa plazan.
Antolatzaileak: Usurbilen Nahi 
Ditugu, Matrakak Talde Fe-
minista, Usurbilgo Ernai eta 
Usurbilgo Sortu.
 
Azaroak 26, igandea
18:00 “Volar” filmaren proiek–
zioa Sutegiko auditorioan. In-
darkeria matxista jasan duten 
9 emakumeren lekukotzak bil–
tzen ditu ikus-entzunezkoak. 
“Genero indarkeria jasan du-
ten bederatzi emakumeek aste-
buru bat pasa dute elkarrekin, 
landan, euren egunerokotasu-
netik urrun”. 
Egilea: Bertha Gaztelumendi. 
Emakumearen Euskal Erakun-
dearen produkzioa.

Sarrera: doan.
Hizkuntza: gaztelania. 

Antolatzailea: Usurbilgo Uda-
leko Parekidetasun Saila.

Azaroak 30, osteguna
18:00 Kafe-tertulia Potxoenean: 
“Ni ere izan nintzen nerabe”.
“Harremonak taldeak tratu 
onak lantzeko solasaldia eskai-
niko digu. Bereziki guraso eta 
irakasleei zuzenduta”.
Antolatzailea: Usurbilgo Uda-
leko Parekidetasun Saila.

Igandean “Volar” filma eskainiko dute Sutegin. Argazkian, filmeko 
zuzendaria eta aktoreak Donostiako Zinemaldian egin zen estreinaldian.

ELKARRETARATZEA
Ostiral honetan 

elkarretaratze bateratua 
deitu dute Matrakak 

Talde Feministak, Ernaik, 
Sortuk eta Usurbil Nahi 

Ditugu elkarteak

Azaroaren 25ari lotutako ekimen 
ugari antolatu dira egunotarako

Kantu-jira berri bat 
larunbat honetan
Hitzordu bikoitza zuten 
azarorako. Lehenbizi, 
NOAUA!ren Kulturaldiko 
bertso-kantu-jira antolatu 
eta bertan parte hartu zu-
ten. Ezohiko hitzordua zen 
hura. Ez diote ordea hile-
roko saioari hutsik egingo. 
Larunbat honetan, aza-
roaren 25ean, afalaurreko 
tartea euskal abestiez gi-
rotuko digute Kantu Talde-
koek. Iluntzeko 19:00etan 
abiatuko dute kantu-jira 
Mikel Laboa plazatik. Go-
goan izan, astelehenero 
biltzen dira Kantu Talde-
koak, 18:00-19:00 artean 
Udarregi Ikastolako Age-
rialde eraikineko musika 
gelan.

San Tomas 
Azokarako babarrun 
eta sagardoa 
Etxean babarruna eta sa-
gardoa ekoizten duzue-
nontzako txapelketa bana 
antolatu dugu urtero mo-
duan datorren abenduaren 
17an ospatuko dugun San 
Tomas Azokaren baitan. Ohi 
bezala azokarako produktuak 
lehenago ekarri beharko di-
tuzue, azaroaren 27tik au-
rrera. Xehetasun gehiago, 
datorren asteko NOAUA!n. 

Inauteri 
Festarako gaia
Mozorro festa prestatzen 
hastera goaz. Beste ezer 
baino lehen, 2018ko otsai-
laren 10ean ospatuko du-
gun Inauteri Festarako gaia 
hautatu nahi genuke zuen 
laguntzaz, zuen ekarpene-
kin. Zertaz mozorrotu nahi 
zenukete? Egin zuen propo-
samenak elkartea@noaua.
eus helbidera email bat ida–
tzita edo laster tabernetan 
jarriko ditugun zerrendetan.

 

Abenduaren 3an, ‘Erdibana’ antzezlana 
Aginagan

Txalo konpainiak Erdi-
bana komedia taula-
ratuko du abenduaren 

3an igandea  Aginagako Eliza 
Zaharrean. 18:30ean hasiko da 
antzezlana. 

Jose Ramon Soroizek eta 
Iker Galartzak antzezten di-
tuzte protagonistak eta Bego-
ña Bilbao Lejarzegik zuzendu 
du antzezlana. Adineko amak 
enbolia bat izan du, baina lapa 

bat legez heltzen dio bizitzari. 
Bi seme heldu ditu, eta amak 
haiei sekulako mesedea egingo 
lieke azken hatsa emanez gero. 

Erdibana antzezlana
n Abenduak 3 igandea, 
Euskararen Eguna.
n Eliza Zaharrean. 
n 18:30ean.
n Sarrerak egunean bertan 
eta aldez aurretik Aginagako 
Zaharren Egoitzan. 

Iker Galartza eta Jose Ramon Soroiz 
dira antzezlaneko aktoreak.

n Antolatzailea: Aginagako 
San Praixku guraso elkartea.

Eskubaloia 
Kiroldegian
Azaroak 25, larunbata
n 09:30 Alebin neskak, 
Buruntzaldea:
Udarregi 5B-Langile A
Udarregi 6A-Udarregi 6B
n 10:30 Infantil neskak, 
Gipuzkoa: Udarregi Usurbil-
Bera Bera
n 11:45 Infantil mutilak, 
Gipuzkoa: Udarregi 
Usurbil-Pulpo
n 13:00 Infantil mutilak, 
Gipuzkoa: Udarregi 
Usurbil-Amenabar D
n 15:45 Kadete neskak, Euskal 
Liga: Usurbil K.E.-San Adrian
n 17:30 Jubenil neskak, Euskal 
Liga: Usurbil K.E.-San Adrian
n 19:30 Senior mutilak, 1. nazio-
nala: Usurbil K.E.-San Antonio

Futbola 
Haranen
Azaroak 25, larunbata
n 09:30 Alebin mutilak: 
Udarregi 5B-Urnieta 5A
Udarregi 6B-Urnieta 6A
n 10:30 Infantil neskak: 
Usurbil-Amara Berri
n 12:00 Kadete mutilak: 
Usurbil F.T.-
Sporting de Herrera “A”
n 18:30 Jubenil mutilak: 
Usurbil F.T.-Martutene K.E.

Azaroak 26, igandea
n 10:00 Alebin mutilak:
Martutene K.E.-
Sporting de Herrera
Lengokoak K.E.-Orioko F.T.
n 11:30 Alebin mutilak: 
Usurbil F.T.-Internacional C.D.
n 11:30 Futbol Eskola 2007: 
Usurbil F.T.-Internacional C.D.

IZERDI PATSETAN

Mendi Astea, bete-betean

Mendizaletuen urte-
ko egun seinalatue-
tan gara, Andatza 

M.K.T.-k antolaturiko Mendi 
Astean:

“K2. Zerua ukitzen” 
dokumentala
Azaroak 23, osteguna
19:30 “K2. Zerua ukitzen” 
dokumentala Sutegiko audito-
rioan. Sarrera doan.
“2015eko Bilbao Mendifilm 
Festibalean aurkeztutakoa eta 
saritutakoa. 1986ko udan mun-
du osoko dozena bat herrialde-
tako espedizioek K2 mendia 
aldi berean igotzeko egin zuten 
saiakera kontatzen du filmak, 
mendian hil ziren 13 eskala–
tzaileetako lau seme-alabaren 
begietatik”.

“Biziminez” 
dokumentala
Azaroak 24, ostirala
19:30 “Biziminez” dokumenta-
la Sutegiko auditorioan. Sarre-
ra doan.
“Bi adiskide AEBko errepidean 
“amets txiki bat betetzen”. 
Errepideko zeharkaldia bera 
baino garrantzitsuagoa da bar-
ne bidaia: oroitzapen eta bizi-
pen eder eta ez hain ederrak, 

jolasak, eta negarrez eta umo-
rez gaindituko dituzten bidean 
aurkitutako oztopoak. Bizitza-
ri buruzko gogoeta sakona, bi 
adiskideren erretratu zintzoa, 
bizimina transmititzen duen 
road movie hunkigarria”.

Mendi irteera 
eta bazkaria
Azaroak 25, larunbata
07:30 Usurbil-Zarautz irteera 
frontoi atzetik, Pagoetatik.
Ondoren, bazkaria Zarauzko 
Euskalduna jatetxean. Izen 
ematea: azaroaren 21era arte, 
17 euroko ordainketa egin.

Informazio gehiago: 
www.andatza.com
Antolatzailea: Andatza M.K.T.

Ostegun honetan, “K2 Zerua ukitzen” dokumentalaren proiekzioarekin hasiko da Mendi Astea. Sutegin burutuko diren 
ekitaldiak hasi aurretik,  federatu txartelak berritu eta asteburuko ibilaldirako izena emateko aukera izango da Sutegi 
kultur etxean bertan.

“K2. ZERUA UKITZEN”
1986ko udan dozena bat 
herrialdetako espedizioek 

K2 mendia aldi berean 
igotzeko egin zuten 
saiakera kontatzen 

du filmak

Zorionak Oihan!
Horrelako tarta goxo 
bat prestatuko dugu 
8 kandela jarrita. 
Zorionak eta muxu 
handi bat guztion 
partetik.

.

.

.

OHARREI DAGOKIEN ARAUTEGIA
Orri honetan agertzen diren oharrak doakoak dira. Te-
lefonoz edo emailez helarazi daitezke: 943 360 321 / 
erredakzioa@noaua.eus  
Oharrak bidaltzeko azken eguna: astelehena, eguerdiko 
12:00ak. Atal bakoitzaren goikaldean ipiniko ditugu be-
rrienak. Oharra egokia ez dela erabakiko balitz, NOAUA!k 
ohar hori argitaratu gabe utziko luke.

ETXEBIZITZA

Salgai
Pisu bat salgai Kale Nagusian. 3 
logela, sukaldea, egongela eta 
2 bainugela. Dena kanpoaldera. 
Ganbara prezio barruan. Prezioa: 
205.000 euro. Tel. 629 631 838 

Pisua eta garajea salgai kale na-
gusian. 3 logela, sukaldea, egon-
gela, komuna, kalefakzioa. Dena 
berrituta. Fatxada ere bai. Garajea 
40 m2 eta itxia. Biak batera edo 
aparte. Tel. 695 705 905. 

Pisu bat salgai. 90 m2. 3 logela 
handiak, 2 bainugela, jan-egon-
gela, sukaldea, jantokia aparte 
eta trastelekua. Dena kanpoalde-
ra. 605 707 642. Prezio berria. 

Gure Borda salgai: 5.600 m2, borda, 
aterpea 943 42 96 82 / 637 293 471 

90 m2 pisua Kale Nagusian. 4 loge-
la, 2 komun, saloia, sukalde handia, 
trastelekua. 657700408 

Duplexa Kalezarren - Aizparrenea 
etxea, 176 m2 (120 + 56).  Garajea 
eta terraza. Igogailua eta fatxada 
berritua. 359.000 euro. 679002101. 

Etxebizitza bat salgai Atxegalden. 
Alperroburu 8an. 3 logela, sukal-
dea, egongela eta 2 bainugela. 
25 m2 trastelekua. 185.000 euro. 
626347914

Kalezar auzoa, 3 gela handi, sukal-
de handia, komun bat. Gela guztiak 
kanpoaldera. Fatxada berrituta, 
teilatua egoera onean. Garajea, bi 
trasteleku. 135 m2.   637 22 88 60  

2 gela, komuna, sukaldea eta sala 
dituen etxe bat erosiko nuke. Ge-
hienez 90.000 euro. 689 58 39 21.  

Bi gelako etxebizitza salgai. 
Komuna, hall, sukaldea. 3. 
pisua igogailuarekin Muna 
Lurra kalean. 175.000 euro 
(620826891).

Etxe txiki eta merke bat erosi 
nahi nuke. Edo alokairu baxuko 
bat hartuko nuke. 615 758 476.  

Alokairuan  
Pisu bat alokairuan Santuenean. 
Oso ondo dago. Tel. 667 912 307 / 
626 428 463 

Pisua alokairuan, saltzeko auke-
rarekin. 3 gela, bi komun, sa-
la-jantokia, sukaldea, garajea, 
trasteroa. 699421239 

3 logelako etxebizitza alokatzen 
dut Muna Lurra kalean. 943 36 
53 58 / 661 43 63 53 

Santuenean pisu bat alokatzen 
da. 679 366 415. 

Logela bat alokatuko nuke. Neska 
bat naiz eta lanean ari naiz. Ar-
duratsua eta garbia. 612 487 017. 

Logela baten bila nabil, sukaldea 
erabiltzeko aukerarekin. Tel. 697 
241 684. 

Negozio-lokal bat alokatzen 
da. Kafetegi edo taberna gisara 
nahiago, baina aukerak zabalik. 
Kaxkoan kokatua. 630 456 404 

3 geletako etxea alokairuan; 600 
euro gehienez. 665319105. 

Alokairuko pisu baten bila nabil. 
3 logela eta igogailua. Familia 
arduratsua eta nominarekin. Epe 
luzerako. Tel. 687 201 410. 

Logela alokairuan Aginagan, 
pertsona arduratsu batentzat. 
Tel. 672 448 644. 

Alokairuko pisu baten bila nabil. 
Txakur bat dut. Erroldatua. 661 
115 222  

Alokairuko pisu txiki baten bila 
nabil. Presa dauka. 699 680 265. 

3 logela dituen alokairuko pisu 
baten bila nabil, baina epe motz 
batean (urte 1) erosteko aukera-
rekin. Tel. 686 554 145. Ana. 

Alokairuko pisu baten bila nabil 
Usurbilen, 3 logelekin posible bada. 
648 220 432. 

Alokairuko pisu baten bila nabil 
Usurbilen. Tel. 603 336 046.

MOTORRA

Salmenta,

garajeak 
Garajea salgai Txaramunto kalean. 
23 m², ate elektrikoa eta itxia. 
615744628. 

34m2ko lokal komertzial bat 
alokatzen da Errekatxiki 5ean. 
695723192 

2 garaje marra alokairuan edo sal-
gai, Olarriondo 4an. Banaka edo 
biak batera. Tel. 663 031 803 

Kanping karroa salgai. Wol-
der tuareg markakoa. Muntaia 
azkarra. Oso egoera onean.           
657795284. 

120 metro2 lokal bat salgai. Alpe-
rroburu 3an. 699 306 158 

Ganbara, atiko edo trasteleku bat 
erosiko nuke Usurbil edo inguruan. 
630 490 844. 

Kotxe bat salgai, 3 hilabete 
bakarrik ibilia. Oso kilometro gutxi. 
Renault Clio marka, gris argia eta 

5 ate. 943 370 677 

Garaje marra bat salgai Munalu-
rran. Tel. 646 663 405 

Vespa 125 T5 motoa salgai. Ko-
txeko karnetarekin gidatu daite-
ke. 1990ekoa. Egoera oso onean. 
1.200 euro, negoziagarriak. 
646329441.

Daelin Message motorra salgai, 49 
zilindr. 6.400 km, 15 urte inguru. 
Istripurik gabe. 450 euro, negozia-
garriak. Tel. 637 760 816. 

Garaje itxia salgai, 38 m karra-
tukoa, Txaramunto, 12. Usurbilen. 
Mikel 665677195 

Garaje itxia salgai, 38 m2, Txara-
munto kalea 12. Mikel: 665677195 

Marradun garaje plaza bat 
alokatzen dut Bizkarre auzoan. 
Hilean 70 euro. 696 014 585. 

LANPOSTUAK
Lan eskaintzak

Lan bila nabil. Etxeak garbit-
zen, arratsaldetan 2 ordu edo 
asteburutan. Tel. 663 776 223. 
Maribel Astelehenetik ostiralera, 
08:00-15:00 artean haur zaint-
za eta etxeko lanetan aritzeko 
langile euskaldun bat behar dut. 
656 730 759 

Zerbitzari bat behar da, karta-
rekin lan egiteko. Larunbat eta 
igande eguerditan, lan egin nahi 
baduzu: 680 483 164 

Zerbitzari lanak egiteko, neska 
edo emakume euskaldun bat be-
har da. Tel. 690 106 070

Aseguru sektorean espeziali-
zatua den gestore pertsonal 
baten bila gabiltza. Heziketa 
aseguru-etxearen esku eta libre 
egotea eskatzen da. Diru-sarrera 
altuak. jm.fandino@catalanaoc-
cidente.com. 699 760 873. 

LANPOSTUAK

Lan eskaerak

Lan bila nabil. Etxeak garbitzen, 
arratsaldetan 2 ordu edo aste-
burutan. 663 776 223. Maribel 

Lan bila nabil edo gabiltza. Per–
tsona helduak zaintzen edo gar-
biketa lanak egiten; bulegoak, 
garajeak, portalak, poligonoak, 
edo enpresak. Sukaldean ere 
moldatzen naiz. Kotxea dut, eta 
esperientzia. 688 654 698. 

Lan bila interna, esterna moduan, 
haur nahiz helduen zaintzan 
aritzeko. Esperientziaduna. 677 
624 971.

Lan bila nabil. Interna, externa, 
aste burutan, gauak pasatzen... 
lan egingo nuke. Paperak egune-
ratuta eta esperientziarekin. 645 
067 560

Emakumea eskaintzen da heldu 
nahiz haurrak zaintzeko. Interna 
edo esterna moduan. 697 221 
372.

Emakumea lan bila haur, helduen 
zaintzan, etxeko lanak egiteko in-
terna edo esterna moduan. Espe-
rientziaduna. 617 998 582.

Garbiketa lanak, helduen zaintza 
lanak egiteko prest interna mo-
duan, egunez edo orduka. 671 
763 558 

Mutil gazte bat naiz eta lan 
egingo nuke. Baserrian, anima-
liak zaintzen, pertsona helduak 
zaintzen, harraskan, arraina gar-
bitzen... 688 802 851

Ekamume bat lan bila. Interna, 
externa edo orduka. Pertsona 
helduak gauez zaintzeko edo 
umeak zaintzeko edo arropa 
plantxatzeko. Prezio ona. 676 
188 411

Lan bila nabil. Interna, externa, 
orduka edo gauetan. Garbiketa 
lanak egiten, pertsona helduak 
zaintzen... 634 278 198 

Neska ikasle eta gaztea eskain–
tzen da oporretan umeak zain–

Heriotzak
Paulina Ikutza Balerdi
90 urterekin hil zen 
azaroaren 20an
Usurbilen

Josefa Matxain Altzaga
86 urterekin hil zen 
azaroaren 15ean
Usurbilen

Zorionak Elur! 13 urte! 
Maite zaitugu, 13 muxu! Heriotzak

Francisco Álvarez Sierra
81 urterekin hil zen 
azaroaren 15ean
Usurbilen

Joxe Agustin Iruretagoiena 
Ayestaran 91 urterekin hil 
zen azaroaren 16an
Usurbilen

Zorionak Malen!!! 
Azaroaren 26an, 7 
urte beteko dituzu. 
Ondo pasa zure 
eguna eta muxu 
asko etxekoen 
partez.

Zorionak Lyfe! Azaroaren 20an 7 urte 
beteko dituzu. Muxu!

Telefono interesgarriak
Udala	 943 371 951
Atez ateko bulegoa	 900 776 776
Udaltzaingoa	 943 361 112
Udal zerbitzuak (Brigada)	 943 370 148
Sexu Aholkularitza Gunea	 697 919 516
Gizarte Zerbitzuak	 943 377 110
Diputazioa - Basetxea	 943 361 215
Bake Epaitegia	 943 372 336
Udarregi Ikastola	 943 361 216
Haur Eskola	 943 374 061
Zubietako Lanbide Eskola	 943 364 600
Zubietako Herri Batzarra	 943 372 077
Hastapen tailerrak	 943 360 465
KZgunea	 943 023 684
Oiardo Kiroldegia	 943 372 498
Sutegi Udal Liburutegia	 943 360 692
Zumarte Musika Eskola	 943 371 594
Etumeta AEK euskaltegia	 607 609 379
Kalezar Eguneko Zentroa	 943 365 249
Gure Pakea Zahar Egoitza	 943 368 770
Gure Elkartea Zahar Egoitza	 943 371 751
Arrate Zahar Egoitza	 943 366 340
Usurbilgo Salbatore Parrokia	 943 361 239
Noaua! Kultur Elkartea	 943 360 321 

Abere-Landare Babeslea	 943 376 650
Taxia (Angel)	 607 928 770
Taxia (Joxe Kruz, 8 plaza) 	 677 373 466
Eusko Tren	 943 470 976
LurraldeBus	 943 000 117
Korreos - posta zerbitzua	 943 362 894
Anbulategia	 943 362 013
Amenabar botika (lehen Oa)	 943 376 076
Iturralde botika	 943 363 395
DYA	 943 464 622
Gurutze Gorria	 943 272 222
Emergentziak	 112
Genero-indarkeria, arreta 	 900 840 111 / 016
Gonzalez Ehorztetxea	 943 362 163
Kutxabank	 943 361 202
Euskadiko Kutxa-Laborala 	 943 364 740
Banco SabadellGuipuzcoano	 943 370 006
Banco Popular Español	 943 370 411
BBVA	 943 377 155
Caja Rural Kutxa	 943 368 842
Argindarra - Iberdrola	 901 202 020
Gas naturala - Naturgas	 902 123 456
Telefonica	 1004
Euskaltel	 900 840 840

tzeko. Tel. 632 504 672

Neska gazte euskalduna, kla-
se partikularrak emateko prest 
egongo litzateke: euskeran, gaz-
teleran, ingelesean eta frantse-
sean goi maila eta tituluduna. 
687025768 (Jaione).

Lan bila nabil. Orduka, gauetan... 
Pertsona helduak zaintzen edo 
garbiketan. Tel. 671 763 558 

Lan bila nabil. Interna bezala, or-
duka... edozein modutan. Tel. 638 
877 627

Lan bila nabil. Interna bezela edo 
orduka eta astelehenetik ostirale-
ra. 690 146 067

Lan bila nabil. Interna bezela, or-
duka, gauetan... edoizen modu-
tan. Pertsona helduak zaintzen, 
garbiketa lanetan... 634 278 198

Neska arduratsua erreferentzia 
eta esperientziarekin eskaintzen 
da. Pertsona helduak edo umeak 
zaintzeko edo garbiketan lan egi-
teko. Irterna moduan, orduka edo 
gauez. 677 624 965

Neska farmazialaria segituan la-
nean hasiko nintzake. Pertsona 
helduak edo umeak zaintzen edo 
garbiketan, orduka. 622 217 818

Lokal bat salgai, Nagusia 5ean, 
120 metro2. 699 306 158

Neska arduratsua eskaintzen da 
garbiketa egiteko orduka edo goi-
zetan. 629 110 310

Neska bat eskaintzen da orduka 
lan egiteko. Etxeak garbitu edo 
adineko pertsonak zaintzeko. Tel. 
687 348 223.

Haurrak zainduko nituzke orduka:  
619 355 819 

Geriatria laguntzaile bezala, edo 
sukaldari bezala (euskal sukaldea-
ren ezagutza). 688 654 698. 

Ileapaintzaile bat naiz, eta etxee-
tan ilea orrazteko eskaintzen naiz. 
Aproposa pertsona helduentzat, 

edo etxetik atera ezin duenaret-
zat.  612 487 017. 

Helduak edo umeak zaintzen edo 
garbiketa lanak egiten lan egingo 
nuke. 632 587 450.

Asteburutan, interna bezala lan 
egingo nuke, pertsona helduak 
zaintzen. 602 871 835.

Etxeko lanak egiten edo garbike-
tan, umeak edo pertsona helduak 
zaintzen edo sukaldean lan egin-
go nuke. Tel. 617 166 950. 

Neska arduratsua lan bila da-
bil. Interna moduan eta orduka. 
Pertsona helduak edo umeak zain–

tzen edo garbiketa lanetan. Bere-
hala lanean hasteko. 606267824

Lan bila nabil, umeak edo hel-
duak zaintzen edo etxeak garbi–
tzen. Tel 632 587 450. 

Etxeko lanak egiten, eta helduak 
edo umeak zaintzen lan egingo 
nuke. Paperak egunean. Interna 
moduan ere bai. 667 281 660 

Paperak eguneratuak dituen 
gaztea, geriatrian laguntzaile 
tituluduna, tabernak garbitzen 
eta sukaldari laguntzaile gisa 
aritutakoa, orduka edo interno 
moduan garbiketa lanetarako 
edo helduak zaintzeko prest. 669 

679 186

Emakumea eskaintzen da arra–
tsaldeetan hiruzpalau orduz 
etxeko lanetan aritu edo adine-
koak zaintzeko. 675 70 24 28. 

Pertsona serio, arduratsua eta 
paperekin, ordukako lan baten 
bila: plantxa lanetarako, haur 
eta adinekoen zaintza, garbiketa 
lanak, tabernan arraskan aritze-
ko,… 688 642 835/ 697 887 581. 

BESTELAKOAK
Batxilergoko 2. mailako ikaslea 
naiz. Astean bi orduz marrazke-
ta teknikoko klase partikularrak 
behar ditut, Unibertsitaterako 

sarbide proba prestatzeko. Dei-
tu: 669 353 942 

Patinetea salgai. Oxelo 7 Town 
Susp markakoa. Prezioa: 30 
euro. 656 734 413. 

Gitarra klaseak ematen dituen 
pertsona baten bila gaude. 657 
795 378.

Irailaren 20an, goizeko 9:30ean 
Donostiara doan Usurbilgo auto-
bus geltokian poltsa gorri batean 
galtza bakero batzuk utzi nituen. 
Norbaitek ikusi edo hartu badu 
deitu, 657 711 335 (Maite).

Irailaren 13an kakatua txiki bat 
(ninfa) galdu da. Txuria eta es-
kubiko hankan eraztun urdin bat 
duena. Ikusi baduzu deitu. Tel. 606 
060 322. 

Errege sagar ekologikoa eta etxe-
ko membrilloa salgai. Interesatuz 
gero: 656742048 (Miren) edo 
656757850 (Arantxa). 

Informatikako klaseak hartuko ni-
tuzke. Tel. 691 961 669.  

Belarra mozteko makina elektrikoa 
(gutxi erabilita) eta enkortxadora 
salgai. 943363201 

Bi artzai txakurkume Gorbea arra-
zakoak saltzen dira. 637 974 994 

Kotxeko ume aulki bat salgai, 2- 
3 urteko grupokoa. Arroxa.  646 
305 658.

Pago egurra salgai (txinis-
ko eta ekonomikako egokia) 
627355126. 

Italiera klaseak eskaintzen dira. 
Kontaktua: 699 609 058. 

TRUKEAN, OPARI
Inprimatzaileak, telebistak, 
patineteak, liburuak… Garbi-
gunean. Doan hartu daitezke. 
Astelehenetik ostiralera: 
10:15-13:00 /  16:00-19:00 
artean.  Jai egunak ez diren la-
runbatetan: 9:00-13:00 artean

 

Goardiako farmaziak Azaroak 23 - abenduak 03
Osteguna	 23	 GANDARIAS-URIBE Iñigo Loiola 9. Lasarte  

Ostirala	 24	 ORUE			  Jaizkibel plaza 2. Lasarte        

Larunbata	25	 ACHA-ORBEA	 Hipodromo etorbidea, 6. Lasarte                          

Igandea	 26	 ACHA-ORBEA	 Hipodromo etorbidea, 6. Lasarte   

Astelehena	27	 GANDARIAS-URIBE Iñigo Loiola 9. Lasarte        

Asteartea	 28	 ORUE			  Jaizkibel plaza 2. Lasarte         

Asteazkena	29	 DE MIGUEL		 Kale Nagusia 32. Lasarte          

Osteguna	 30	 LASA SUQUIA Kale Nagusia 42, Lasarte   

Ostirala	 01	 GIL MARTIN		 Kale Nagusia 24. Lasarte        

Larunbata	02	 GANDARIAS-URIBE Iñigo Loiola 9. Lasarte                          

Igandea	 03	 GANDARIAS-URIBE Iñigo Loiola 9. Lasarte      

LARUNBATETAN,
Usurbilgo bi farmaziak ireki-
ta egongo dira: 9:00-13:30

GOARDIAKO FARMAZIA, GAUEZ
ECHEVESTE ELOSEGUI, JORGE
Elkano 9 Behea, Hernani
943 55 20 87 22:00 - 09:00

Gainontzeko datak www.cofgipuzkoa.com web orrian ikusgai.



 26 2017ko azaroaren 24anINGO AL DEU?

Datozenak

Ate joka dugu urteko azoka gozoe-
na, 19. Erle Eguna badator. Gi-
rotzeko, apiterapiaren inguruko 

hitzaldia antolatu dute azaroaren 24rako. 
Erle Eguna ordea, igandearekin ospatuko 
da, azaroaren 26an.

Azaroak 24, ostirala
n 19:30 Hitzaldia Potxoenean: Apitera-
pia. 
n Hizlaria: Angelo Jimenez apiterapeuta.

Azaroak 26, igandea 
19. Erle Eguna Frontoian:
n 09:00-10:00 Ezti eta gozogintza bilke-
ta.
n 11:00-14:00 Erakusketa (erleak, eztia, 
ontziratzeko prozesua...), postuetako 
salmenta, marrazki lehiaketa, bideoak 
Sutegin.

n 13:30 Erleak beraiek ekarritako sari 
banaketa: 
- Ezti Lehiaketako irabazleak. 
- Gozogintzako irabazleak. 
- Marrazki lehiaketarako irabazleak. Ezti 
lehiaketan irabazleak suertatzen diren 
eztiekin errifak salgai izango dira eta 
zozketa egingo da.
Antolatzailea: Erle Lagunak.

Agenda
24 25 26

azaroa

ostirala larunbata igandea
Hitzaldia: Apiterapia 19:30ean Potxoenean.
Mendi Astea: “Biziminez” dokumentala 
19:30ean Sutegin.
Euskal preso eta iheslarien eskubideen al-
deko hileroko elkarretaratzea. 20:00etan 
Mikel Laboa plazan.

Mendi Astea: Usurbil-Zarautz irteera. 
7:30ean frontoi atzetik. 
“DYAko lehen sorospenak haurretan”. 
09:30-13:30. Aginagako ludotekan.
Kantu-jira. 19:00etan Mikel Laboa plazatik 
abiatuta.

19. Erle Eguna. 19:00etan Zubietako 
Kaxkapen.
Film proiekzioa: “Irabazle eta galtzaile”. 
17:30ean Aginagako ludotekan.
Film proiekzioa: “Volar”. 18:00etan Sute-
gin.

Eraginkortasun 
energetikoari buruzko 
ikastaroa Zubietan
Burutu den energia diagnosiaren 
baitan, energia aurrezteko hainbat 
aukera antzeman dira. “Honenbestez 
herritarrei eta negozio txikietako ja-
beei zuzendutako tailerra antolatu da, 
energiaren inguruko ezagutza handitu 
eta horretan eragiteko tresnak emate-
ko helburuarekin”.
n Azaroak 30 osteguna.
n Ordutegia: 18:30-20:00.
n Lanbide Eskolako ekitaldi aretoan.
n Antolatzaileak: Zubietako Herri Ba–
tzarra, Usurbilgo Udala, Donostiako 
Udala.

Pirritx, Porrotx 
eta Marimototsen 
emanaldiak Oiardon
Urtero moduan, urte garai honetan 
gure artera datoz abenduaren 2an, 
Pirritx, Porrotx eta Marimotots, “Bo-
robilean” ikuskizun estreinatu be-
rriarekin, Argiaren eskutik. Bi saio 
eskainiko dituzte Oiardo Kiroldegian; 
16:00etan eta 18:30ean. Sarrerak au-
rrez eskuratu ahalko dituzue Bordatxo 
tabernan eta Marije arropa dendan.

Igande honetan, Erle Eguna

Erakusketa, lehiaketa, salmenta postuak... 
Eskaintza oparoa izango da beste behin ere.

Parisko mobilizazioa 
girotzeko ekitaldia
Autobus zerbitzua antolatuko da Usurbil-
dik, ohiko lekutan eman ahalko da izena. 
Abenduaren 9ko mobilizazioa girotzeko 
ekitaldi girotua antolatu dute larunbat 
honetan, hilak 25, 19:00-21:00 artean 
frontoian.

Larunbatean, organoa 
ezagutzeko bisitaldia
Musikenek eta Foru Aldundiak antola-
tuhar ibilbide hau. 9:30ean abiatuko da 
doako autobusa Donostiako Gipuzkoa 
Plazatik. 10:00etan, San Salbatore parro-
kian, Joan Luis Atxegaren bisita gidatuaz 
eta emanaldiaz gozatuko dute.



  



 


